
Nr. 02/2023 

Schéi Feierdeeg !

www.bissen.lu

 

Cover 
me up!

Deng Foto um Cover  

vum nächste Klautjen!

Weider Infos: Säit 74



Léif Biisser,

2023 geet sou lues op en Enn a mir blécken 
zeréck op e Joer mat villen Eventer an 
Emotiounen. 

Am Juni stounge Gemengewalen am Kalenner. 
No enger laanger Wal campagne hunn  déi 
Biisser Bierger e kloren Optrag un de Schäffe
rot ginn, fir och déi nächst 6 Joer weider 
d‘Geschécker vun eiser Gemeng ze leeden. 
Heifir wëll ech Iech am Numm vun alle 
Gewielten, an och a mengem perséinlechen 
Numm, e grousse Merci ausdrécken. Mir wëlle 
weiderhin dofir suergen, datt eis Gemeng sech 
lieweg a modern weiderentwéckelt an Iech hei 
déi beschtméiglechst Konditioune bitt.

An den nächste Jore wëlle mir eisen Duerfkär 
an Ugrëff huelen a mat neiem Liewe fëllen. 
An der Grandrue sollen d‘Vitrinne rëm belieft 
ginn a verschidde Commercen opgoen. Ënner 
anerem sollen e Metzler an e Bäcker hei dem 
Client frësch Liewensmëttel ubidden. 

Erschwéngleche Wunnraum a Jugendwunnenge 
sollen direkt un der Atert entstoen.

En neit Gemengenhaus mat engem flotte Park 
soll tëscht der Colmarstrooss an der rue du 
Fossé de Quartier méi gréng an d’Büroe méi 
accessibel maachen.

Domat mir och an Zukunft eist Drénkwaasser 
un all Haushalt liwwere kënnen, gëtt um 
Wobierg en neie Waasserbaseng gebaut. Eng 
Drénkwaasserenthäertungsanlag soll hëllefen, 
den héije Kallekgehalt aus dem Waasser ze 
huelen.

Nieft dem neie Gemengenatelier, dee mir an 
der ZAC Biissen bauen, fir eisem techneschen 
Service méi Plaz ze ginn, gëtt och den 
Opbau vun eiser Schoul an de nächste Jore 
weidergefouert.

All dës Aarbechte sollen am Zäitraum 2024
2028 ofgewéckelt ginn.

Nieft dëse sëllege Projete soll eis Gemeng awer 
weiderhi kulturell a sportlech wuessen, an dofir 
ënnerstëtzt d‘Gemeng och an den nächste 
Joren eis Veräiner. D’Resultat vu staarken an 
aktive Veräiner konnte mir elo op dem Biisser 
Chrëschtmaart erliewen. Och all déi aner 
Evenementer, Traditiounen an Servicer goufen 
an dësem Klautjen dokumentéiert.

Ech wënschen Iech eng gutt Lektür a wënschen 
Iech an Äre Familljen e schéine Chrëschtdag an 
e gudde Rutsch an dat neit Joer.

David Viaggi

- B) Mise en conformité
- C) Nouvelle entrée
- D) Réaménagement cours

- Maison Relais réaménagement ancienne aile
- Aire de jeux

- Nouvelle Maison Relais  - site Kleng Mies
- Extension Ecole site actuel

Phase 1
(2023)

Phase 2
(2023)

- A) Réhausse de l'école primaire
- B) Mise en conformité
- C) Nouvelle entrée
- D) Réaménagement cours

- Maison Relais réaménagement ancienne aile
- Aire de jeux

Phase 3
(2023)

- Réaménagement Mairie
Restaurant et Médicine solaire

Phase 4
(2030)

- Nouvelle Maison Relais  - site Kleng Mies
- Extension Ecole site actuel
- Site pour Cycle 1 & Précose / Site pour Cyle 2-4 & Maison Relais

“Update” - Rehaussement 
vun der Grondschoul
D’Phase préparatoire ass elo ofgeschloss: hei goufe 
wärend der Summervakanz alleguerten d’Leitungen 
an der Chaufferie ëmgeluecht an deelweis erneiert. 
Den Ënnerdaach, wou d’Poubellë stoungen, gouf 
ofgerappt. 

D’Soumissioun fir d'Phase A vum Chantier ass am 
Lafen. Am Januar sollen dann déi Entreprisen, déi 
bei der Soumissioun zeréckbehal goufen, mat den 
Aarbechten ufänken: dat sinn op där enger Säit 
Travaux de gros oeuvre a charpente an op enger 
anerer Säit verschidden technesch Installatiounen. 

Fir d’éischt gëtt jo wärend annerhallwem Joer um 
lénke Fligel geschafft an duerno réischt um rietsen. 

En Annex nach eemol e Plang mam Phasage vum 
Chantier.

Phase 1
Janvier 2024 – Juin/Juillet 2025

A) Rehausse de l'école primaire

Juillet 2025 – Décembre 2026

B) Mise en conformité
C) Nouvelle entrée

En parallèle / Plantation prévue pour 2026-2027

D) Réaménagement cour de récréation

Phase 2
• Maison Relais réaménagement ancienne aile
• Aire de jeux

Phase 3
• Réaménagement Mairie
• Restaurant et médecine scolaire

Phase 4
• Nouvelle Maison Relais - site « Klenge Mies »
• Extension école site actuel
• Site pour Cycle 1 & Précoce /  

Site pour Cycle 2- 4 & Maison Relais

Porte Ouverte  
an eisem  
provisoreschen  
„Container-Campus“ 

Ganz nei: 
D'Crèche beim  
Musekshaus

E Samschdeg, 30.September 2023 konnt Dir kucke 
kommen, wou een Deel vun eise jonke Matbierger 
den Dag iwwer ass. Déi ganz kleng sinn um RDCH 
vun dësem neie Gebai, wat déi nei Crèche "Beim 
Musekshaus" ass. Um 1. Stack hu mir dann d'Annexe 
vun der Grondschoul, fir genee ze sinn de Cycle 4. 
Dëse wäert wärend dem Ëmbau vun der Schoul 
genotzt ginn.

Dësen Ausbau vun der Crèche ëmfaasst 4 Gruppen: 
Et ginn 2 Grupperaim fir Kanner vun 0-2 Joer (mat 
enger Schlofkummer) an 2 Grupperaim fir Kanner 
vun 2-4 Joer. Béid Gruppe si jeeweils op den zwou 
Säiten duerch ee Wéckelraum, resp. Buedzëmmer 
verbonnen. Den Agrément ass fir 40 Kanner.

30. September 2023
Wou
Container, Grondschoul, Crèche
Organisatioun
Gemeng Biissen a Geschäftsleit

Zanter September 2023
Wou
Container beim Musekshaus
Organisatioun
Gemeng Biissen, Elisabeth Enfance

PROJETEN A REALISATIOUNEN PROJETEN A REALISATIOUNEN

D’Gemeng Biissen ass des Ëftere vu Bierger drop higewise ginn, dass 
an hirem Quartier ze séier gefuer gëtt. Dës Reklamatioune koume ganz 
dacks vu Bierger, déi an enger „Zone 30 km/h“ oder souguer enger 
„Zone résidentielle“ (Tempolimitt 20 km/h) wunnen, deemno a schonns 
verkéiersberouegte Stroosse vun eiser Gemeng Biissen.

De Schäfferot huet mam techneschen Déngscht d’Käpp zesumme-
gestreckt an d’Entscheedung getraff, ee mobile Vitessepanneau ze kafen. 
Dëst Equipement kann einfach an an engem geréngen Zäitopwand 
vun eisem Service voirie vun enger Plaz op déi aner opgeriicht ginn, fir 
Vitessemiessungen ze maachen. Iwwert een Auswäertungstool kann een 
esou aussokräfteg Diagrammen erstellen, fir ze gesinn, wou an ëm wéi eng 
Auerzäiten d’Vitesselimitatiounen net respektéiert ginn. De Schäfferot 
kann esou bei der Police Grand-Ducale eng Radarkontroll ufroen, fir 
déi presséiert Chauffeusen a Chauffeuren ze protokolléieren. Mat den 
Auswäertunge vun der Vitesse kann de Schäfferot awer och spezifesch 
festleeën, a wéi engem Quartier nach zousätzlech verkéiersberouegend 
Moossname mussen ergraff ginn.

Fir een aussokräftegen Diagramm kënnen ze maachen, bréngt et awer 
näischt just een Dag Miessungen ze maachen, den Zäitraum soll do schonns 
mat 7 bis 14 Deeg ugesat sinn. Aktuell kënnt de mobile Vitessepanneau fir 
éischt Miessungen an de Quartieren „Steekräiz“, „an der Bléi“, „Chemin de 
Bousberg“ an an der „rue de Reckange“ an den Asaz.

Aktuell sinn d’Aarbechten an der Phas 5, mat enger 
kompletter Spärung op Héicht vun den Haiser 12-
35 vun der route de Roost. Infrastrukturaarbechten, 
ënnert anerem eng nei Waasserleitung, d’Erneierung 
vun de Reseaue vun der Post, Creos an Eltrona, an 
eng Reewaasserkanalisatioun fir d’Evakuatioun vum 
Iwwerflächewaasser vun der Strooss, si schonns 
geluecht. D’Steemetzeraarbechte fir d’Neigestaltung 
vun der Strooss hunn Enn November ugefaangen. 
Deemno ka sech jidderee lo schonns ee Bild maachen, 
wéi déi nei Strooss dono soll ausgesinn. 

Méi spéit muss dann nach eng Kéier d’Strooss tëscht 
dem Abschnitt “Chemin de Bousberg” an der Entrée 
“Um grousse Maes” fir de Verkéier gespaart ginn. 
Wann alles riicht leeft, misst de Chantier vrun dem 
Summercongé 2024 fäerdeg sinn. Da wäert Biissen 
och rëm seng zwou Entréeë vun der N7 un hunn.

Ouverture Zäiten:

Méindes & dënschdes: Zou. 
Mëttwoches bis sonndes: 11:30 - 22:00 Auer

• Tel. +352 27 69 82 04 
• E-mail: info@abiss.lu
• www.abiss.lu

Entdeckt d’Geschicht vum ale Gardehaischen op der Säit 52.

Den éischte mobile  
Vitessepanneau zu Biissen!

“Update” vun den Aarbechten 
an der Route de Roost

Cyclo Croc  
goes A-Biss’

Lauschtert hei 
de Reportage 
um 100,7

Kuckt hei 
déi offiziell 
Brochure 
vum Konzept 
"Cyclo Croc"

Kuck hei de 
Menu vum 
Restaurant 
"A-Biss"

Den neie Kollektivvertrag fir d'Aarbechter vun der 
Biisser Gemeng ass den 23.5.2023 vum Schäffen- a 
Gemengerot ënnerschriwwe ginn. Am Virfeld hunn 
zwee gewielten Delegéierte sech mam Gewerk schafts-
sekretär vum LCGB zesummegesat,  fir verschidden 
Aarbechts bedingungen a Verbesserungsvirschléi mam 
Buerger meeschter a Schäfferot auszeschaffen an 
duerno am Kollektivvertrag festzehalen.

D'Maison Relais "Un der Atert" an d'Seniore-
residenz Päiperléck vu Biissen liewen den 
Austausch tëscht de Generatiounen.

Zanter Januar 2023 gesi mir eis reegelméisseg all 
zwou  Wochen. Mir hu vill zesummen erlieft, sou 
z.B. gouf zesumme gebastelt, gemoolt, Geschichte 
gelies, gebak, giess, Gesellschaftsspiller gespillt a 
Choreographië gedanzt. Bei eisen Ausflich hu mer 
eis et dann och richteg gutt goe gelooss; mir waren 
op Visitt am Tricentenaire, wou et leckere Schocki 
ze schmaache gouf a mir si gewuer ginn, wat 
d’Geheimnis ass, datt hire Schockela dee beschten 
ass. Da ware mer och zesumme Bowling spillen, an 
do hu mir net schlecht gestaunt, well eis „Bopien“ dat 
zimlech gutt konnten. Am Vitarium ware mer dann 
och emol op Besuch a bei engem Milkshake konnte 
mer de Wee vun der Kou bis an de Mëllechpak kenne 
léieren. Zu gudder Lescht hu mer dann nach e ganzen 
Dag am Beetebuerger Park verbruecht.

Austausch tëscht  
de Generatiounen

Besser Konditioune  
fir eisen  
Atelier Technique

Reegelméissege Projet
Wou
Maison Relais & Senioreresidenz
Organisatioun
Maison Relais Un der Atert a  
Senioreresidenz Päiperléck vu Biissen

23. Mee 2023
Wou
Gemeng Biissen
Organisatioun
Gemeng Biissen

D’Gemeng Biissen setzt sech fir bezuelbare Wunnraum 
zu Biissen an. De 5.Oktober 2021 gouf een Info-Owend 
organiséiert, wou de Projet Steekräiz 2 presentéiert 
gouf.

D’ Société Nationale des Habitations à Bon Marché S.A. 
baut, an Zesummenaarbecht mat der Gemeng Biissen , 
e Projet aus, deen aus 32 Wunnengen à prix abordable 
besteet. Dëst ass e Bauprojet vun 8 Eefamilljenhaiser 
an dräi Residenze mat 24 Appartementer am Ganzen, 
vun deenen eng Residenz mat aacht Appartementer 
der sozialer Locatioun zougewise gëtt. Fir dëse Projet 
gëllt Prioritéit fir potenziell Keefer, déi e Lien mat der 
Gemeng Biissen hunn.

“Update” Steekräiz II -  
Bezuelbar Wunnengen

Kuckt hei de Video

PROJETEN A REALISATIOUNEN PROJETEN A REALISATIOUNEN

Evenementer 
& Réckbléck



Vëloskontroll -  
Sécher ënnerwee 
op eise Stroossen!

Mammendagsfeier 
vum Biisser  
Blummeveräin 

Den Eltereveräin organiséiert all Joer, am Virfeld vun 
der Coupe Scolaire, eng Vëloskontroll an en Training 
fir d’Kanner aus dem Cycle 4. Dono sinn d’Kanner 
suedelfest fir den offiziellen Deel, d’Coupe Scolaire! Eise 
Gemengenaarbechter soe mir villmools Merci fir d‘Hëllef!

Am Samstag, den 17. Juni 2023, 
wurde zu Bissen “Mammendag” 
gefeiert, mit einer Abschlussfeier 
in der Halle Frounert.

Um dieses Fest zu verschönern, 
hatten wir den Béiwener Männerchor 
eingeladen. Er machte Stimmung 
mit flotten luxemburgischen und 
anderen bekannten Liedern.

Zum Abschluss der Feier, nach der 
Auslosung der Blumentombola, er-
hielt jede anwesende Mutter ihr 
Geschenk.

Wou
Atelier Technique
Organisatioun
Eltereveräin

6. & 25. Juni 2023

Wou
Frounert
Organisatioun
Biisser Blummeveräin

17. Juni 2023

Eis Maison Relais 
ganz am Zeeche 
vun der Natur 

De Mount Juni stoung an der Maison Relais, méi genee 
am Précocegrupp, ganz am Zeeche vun der "NATUR". 
Mat Naturmaterialien, déi mir op eiser Spillplaz 
gesammelt haten, hunn d'Kanner Picasso Biller 
gepëcht a gemoolt. 

An Zesummenaarbecht mam NBE hu mir ee flotten 
Nomëtteg am Bësch verbruecht. De Päiperlécksgaart 
zu Gréiwemaacher war ee flott Erlierfnis fir eis all.

 Ënnert der Hëllef vum Cycle 4 hu mir een Insektenhotel 
fir eis Spillplaz gebastelt, an och do goufen nëmmen 
Naturmaterialien benotzt.

Wou
Maison Relais Bei der Atert
Organisatioun
Maison Relais Bei der Atert

Juni 2023

/ Réckbléck / Réckbléck 

Virowend vum 
Nationalfeierdag 
zu Biissen
Et ass ewell Traditioun zu Biissen. Nom grousse Cortège, zesumme mat 
der Biisser Fanfare, dem Te Deum an der Kierch, ass no der Ried vum 
Buergermeeschter David Viaggi e grousst Volleksfest am Frounert ge-
feiert ginn. Fir gutt Stëmmung huet d’Coverband "ROKS" gesuergt! 

Wou
Frounert
Organisatioun
Gemeng Biissen

22. Juni 2023

/ Réckbléck / Réckbléck 

Wou
Frounert
Organisatioun
Eventkommissioun, Gemeng Biissen

Wou
Stade Klengbousbierg
Organisatioun
FC Atert Biissen

1. Juli 2023 30. Juni 2023 Bis’Scène 2023 …
naass mee flott! 

Zesummestellung vum neie Comité:

• Präsident: Teixeira Carlo
• Vize-Präsident: Breyer Mario
• Vize-Präsident: Saurfeld Roger
• Sekretär: Geisen Joe
• Sekretär-Adj.: Bock Stefanie
• Sekretär-Adj.: Greisch Felix
• Caissier: Serrano Michael
• Caissier-Adj.: Lepage Daniel
• Member: Pereira João
• Member: Machado Serge
• Member: John Guy
• Member: Ribeiro José

D'Generalversammlung vum FC Atert Bissen huet 
Abléck an d'aktuell Entwécklunge ginn an d'kommend 
Pläng vum Veräin virgestallt.

E besonneschen Highlight war d’Chèque-Iwwer-
reechung un d'Fondatioun Kriibskrank Kanner an 
d'Associatioun Spina Bifida Lëtzebuerg.

Weiderhi goufen op der Versammlung déi nei 
Comitésmemberen, d'Spiller an de Staff virgestallt.

Aner Theme vun der Versammlung waren d'Neieg-
keeten zu de Memberbeiträg a -kaarten, an och e 
Réckbléck an de Bilan vun der Saison 2022/2023.

D’Bands Saxitude, S.K.O.R an den Headliner Fred Barreto hunn de ganzen 
Owend fir eng exzellent Stëmmung gesuergt!

Generalversammlung 
vum FC Atert Bissen

/ Réckbléck / Réckbléck 

Familljendag beim 
FC Atert Bissen

Summerfest vun der  
Crèche Margréitchen  
um WobiergGemeinschaft a Spaass fir Jonk an Al

Spiller vun allen Altersklassen, vun de jonken Talenter bis zu de Seniore 
vum FC Atert Bissen, si mat hire Familljen op de Familljendag komm.

Et gouf gutt Iessen, erfrëschend Gedrénks a bescht Ënnerhalung fir Grouss 
a Kleng. D'Evenement huet d'Gemeinschaft gestäerkt a war eng wonnerbar 
Geleeënheet fir Familljen, sech auszetauschen an eng schéin Zäit 
zesummen ze verbréngen.

Ee grousse Merci un all déi, déi zu dësem besonneschen Dag bäigedroen 
hunn.

Personal a Kanner hunn de ganzen 
Dag um Wobierg verbruecht. Am 
Nomëtteg waren och d'Elteren 
häerzlech agelueden.

Mir hu vun der Sonn profitéiert, 
eppes Guddes giess a gedronk.

Dofir soe mir dem Kichepersonal 
vun der Maison Relais villmools 
Merci fir dee kulinaresche Buffet 
vun Zaloten. Ausserdeem gouf 
och op der Plaz gegrillt. Kleng a 
Grouss haten ee flotten Dag.

Wou
 Stade Klengbousbierg
Organisatioun
FC Atert Biissen

2. Juli 2023
Wou
Wobierg
Organisatioun
Crèche Margréitchen

11. Juli 2023

Ofschloss vun der 
Saison beim Bi-Fit

Den 8. Juli huet de Bi-Fit, dat ass zanter der leschter Generalversammlung 
den neien Numm vum Biisser Dammenturnveräin, den Ofschloss vun der 
Saison 2022/2023 gefeiert. Sämtlech Membere goufen invitéiert fir deen 
Dag derbäizesinn. Am Ganzen hunn ëm déi 50 Leit sech ugemellt. Mir 
hate wuel virgesinn, datt mer bei Reen ënnerdaach kéinte sinn, mä deen 
Dag huet d’Sonn vum Himmel geschéngt, an dat ganzt Fest gouf um a 
rondrëm de synteteschen Terrain ofgehal. 

Fir d’éischt goufen 2 Séancë Sport ugebueden: Fatburner a Zumba. Well 
et effektiv scho moies ganz déck waarm war, hunn déi zwou Monitricen, 
Steffi Jurkszajtis a Sarah Da Rocha, net all ze vill op den Tempo gedréckt. 
An awer war et hefteg fir déi, déi alles matgemaach hunn. Mir hate ganz 
vill Waasser virgesinn, an och Stécker Uebst, fir rëm déi néideg Energie ze 
ginn.

Dono hu mer den Apéro ugebueden, an e puer léif Männer hunn du beim 
Grill geschweesst, fir datt jiddereen den Honger stëlle konnt. Am Schiet 
souze mer dunn nach eng gutt Zäitche beieneen, an hunn iwwert sou 
munnech Spiichten aus der leschter Saison gelaacht. 

Wou
Stade Klengbousbierg
Organisatioun
Bi-Fit (Dammenturnveräin)

8. Juli 2023

/ Réckbléck / Réckbléck

Ofschlossfest  
vum Cycle 4.2.
Den 13. Juli huet de Cycle 4.2 d'Theaterstéck "Imagine" vum Roland 
Meyer op der Fräiliichtbün am Frounert opgefouert. D'Kanner ware 
verkleet an hunn hir Rolle super gespillt; d'Eltere ware begeeschtert. 

Nom Theaterstéck gouf et ee Patt ze drénken a mir krute vum 
Jugendhaus gegrillt. Deene wëlle mir een extra Merci fir hiren Asaz 
soen! De Patt an d'Gegrills goufe vun der Gemeng offréiert. Dofir och 
hinnen: Villmools Merci! 

Duerno goung et viru mat der faméiser Talentshow. D'Schüler hu gedanzt, 
gesongen, mat Bäll jongléiert, Musek gespillt, an ... Et war ee Genoss hinnen 
nozekucken. 

Mir Enseignantë sinn immens frou iwwert sou een Ofschloss. Do kann 
een no 2 laangen an ustrengende Joeren de Kanner a Rou Äddi soen an 
nach ee gemittlechen Owend mat hinnen an hiren Eltere verbréngen. 

De 14. Juli konnt de Cycle 4.2 seng Talentshow nach deenen anere 
Schüler aus der Biisser Schoul an awer och dem Eltereveräin (deen eis, 
ewéi all Joer, fir mëttes, super gutt kacht) am Kader vum Schoulfest 
weisen. Fir d‘Kanner war et definitiv eng immens Erfarung sech viru 
sou e grousse Publikum ze stellen. Si wäerten déi Momenter bestëmmt 
nach laang an Erënnerung behalen.

Wou
Frounert
Organisatioun
Biisser Grondschoul

13. & 14. Juli 2023 Undenken un de  
Michel Reuter 

Den FC Atert Bissen huet mat 
grousser Freed den 26./27. an 30. 
Juli 2023 d'Coupe Michel Reuter 
organiséiert: een Turnéier zur 
Éierung vum Michel Reuter.

Um Start waren den FC Sporting 
Mertzig, FC Jeunesse Schieren, 
FC Préizerdaul-Réiden an eisen FC 
Atert Bissen.

Den FC Jeunesse Schieren konnt 
sech an der Finale 3-0 géint den FC 
Préizerdaul-Réiden duerchsetzen 
an ass domat de Gewënner vun 
der Coupe Michel Reuter 2023.

Wou
 Stade Klengbousbierg
Organisatioun
FC Atert Biissen

26., 27. & 30. Juli 2023

Eis Biisser Jugend 
gënnt sech eng 
Auszäit am  
Phantasialand 
D'Jugendhaus an d'Jugendkommissioun sinn zesumme mat eise 
Biisser Jugendlechen een Dag an d'Phantasialand gefuer. D'Wieder 
huet matgespillt an déi Jugendlech hunn e flotten a spaassegen Dag 
verbruecht.

Wou
Phantasialand
Organisatioun
Jugendkommissioun,  
Biisser Jugendhaus

12. September 2023

Biisser  
Mobilitéitswoch  
2023

19. September: Grouss Ouverture vum Cyclo Croc

Wou: Cyclo Croc (Aalt Gardehaischen), Biissen

• Grouss Ouverture
• “Slow Biking” Contest mat engem Vëlo  

am Wäert vu méi wéi 1000€ als Gewënnerpräis
• Sprangschlass fir d’Kanner
• Musek an eng gemittlech Atmosphär
• Kaddo fir jiddfereen, dee mat sengem Vëlo kënnt

18. September: Coffee to go

Wou: Bei der Kierch & bei der Gemeng

Gratis Verdeele vu Kaffi a Croissant vum Schäfferot fir 
d’Foussgänger, Leit déi mam ëffentlechen Transport 
fueren, Vëlosfuerer, Carsharing, asw.

Wou
Biissen
Organisatioun
Gemeng Biissen

16. - 23. September 2023

16. September: Aweiung  
Komfort-Wanderwee Biissen 

Wou: Um Maart (rue de la Chapelle)

De Biisser Komfortwanderwee: Eng einfach, 
familljefrëndlech Kreeswanderung, déi Iech 
invitéiert, matten an der Natur ze entdecken a vum 
Stress ofzebremsen.

Dës Streck ass gëeegent fir jiddereen, deen eppes 
e bësse méi Bequemes wëll. De Wee ass breet, fir 
einfach ze trëppelen oder ze rullen an huet keng 
grouss Steigungen oder kierperlech Barrièren. Et gi 
vill Bänke laanscht de Wanderwee, déi perfekt si fir 
eng Paus matten an der Natur ze maachen.

20. September: Fußgänger 
Leitsystem Aweiung

Wou: Beim Wonerbatti

• Feierlech Aweiung
• Klengen Trëppeltour mam 

Schäfferot duerch den Duerfkär
• Éirewäin an Austausch

22. September: Closed Road Festival

Wou: Um Parking bei der Gemeng

Ab 10:00 Musek an XXL Spiller op der Strooss & 
Parking (Schach, Mensch ärgere dich nicht, Darts, …)

• 11:30 – 14:30 & 18:00 – 23:00 Gegrilltes vum Ofyr
• 18:00 – 24:00 Live Bands

21. September: Eis Maison 
Relais mat der Päerdskutsch 
ënnerwee

VC Bissen -  
Just4Fun Cup! 
Bei guten äußeren Bedingungen trafen sich am 16. September 2023 
insgesamt 16 Beachvolleyball-Freizeitmannschaften zum schon fast 
traditionellen “Just4 Fun Cup 2023”, und dies auf der wunderschönen 
Zwei-Felder-Anlage in Bissen.

Die 16 Teams waren der Einladung des VC Bissen nachgekommen, der 
das Turnier zum 3. Mal ausrichtete.

Nach einer spannenden und zum Teil hochklassigen Vorrunde und 
der sich anschließenden K.o.- Phase standen die Mannschaften für die 
Finalrunde fest.

Der Vorstand des VC Bissen sowie die teilnehmenden Mannschaften 
äußerten sich sehr zufrieden: “Wir freuen uns über das gelungene 
Turnier in Bissen. Die Teilnehmer haben großartige Leistungen gezeigt 
und spannende Wettkämpfe geboten. Wir danken allen Spielern, die 
mit viel Engagement und Sportsgeist angetreten sind. Unser Dank gilt 
aber auch allen Unterstützern und Helfern, die dieses Turnier möglich 
gemacht haben.”

Im kommenden Jahr soll der « Just4 Fun Cup” erneut stattfinden und 
den Beachvolleyball-Sport in Bissen weiter fördern. 

Wou
Sportshal
Organisatioun
VC Bissen

16. September 2023

Kéisowend  
vun der AGEP! 

Den 23. September 2023 huet 
d’AGEP-Biissen hir Memberen 
op den traditionelle Kéisowend 
invitéiert. 30 Memberen hunn 
un dësem Owend deelgeholl, 
a konnten déi grouss Villfalt vu 
Kéiszorten an Ham genéissen. 
Déi flott a gemittlech Atmosphär 
huet ee Gefill vu Freed a gutt 
Stëmmung eriwwerbruecht.  Vill 
Anekdote goufe matenaner disku-
téiert. Mat Lëtzebuerger Volleks-
lidder gouf den Dag ofgeschloss, 
a jidderee konnt vill schéi Mo-
menter a senger Erënnerung mat 
an den Alldag huelen. 

Wou
Wonerbatti
Organisatioun
AGEP

23. September 2023

Top Stëmmung um 
Biisser Oktoberfest 
Den 29. September 2023 huet den FC Atert Bissen och 
dëst Joer rëm d'Oktoberfest zu Biissen gefeiert.

Ee flotten Owend mat leckerem Iessen a gudder 
Stëmmung, animéiert duerch de Sänger Marco Spiegl 
an den DJe Felix de Palma a Pierre de Bamboleo.

Eng animéiert Nuecht voller Laachen, Danz a gudder 
Gesellschaft - mir freeën eis schonn op déi nächst 
Editioun!

Wou
Frounert
Organisatioun
FC Atert Biissen

29. September 2023

Wou
Wobierg
Organisatioun
Crèche Margréitchen

29. September 2023Pappefest an der  
Crèche Margréitchen
Den 29. September war Pappendag an der Crèche. D’Pappe kruten op 
dësem Dag d’Opmierksamkeet vun hire Kanner a kruten Zäit geschenkt, 
Zäit, déi si mat hirem Kand an der Crèche verbruecht hunn. Pappen a 
Kanner hunn dësen Nomëtteg genoss.

Journée  
Commémorative
D' Gemeng Biissen huet am Kader 
vun der Journée Commémorative 
op eng feierlech Gedenkmass an 
der Biisser Kierch invitéiert. No der 
Mass gouf et eng Gedenkminutt fir 
eis Verstuerwen, virum Monument 
aux Morts. Uschléissend war 
de Cortège an d'Usprooch vum 
Buergermeeschter David Viaggi a 
Gedenken un eis Verstuerwen. Zum 
Ofschloss gouf et den Éierewäin am 
Wonerbatti.

Wou
Kierch
Organisatioun
Gemeng Biissen

8. Oktober 2023

D’Gemeng Biissen gratuléiert eisen eelere Gebuertsdagskanner !  
Nom Prinzip 80 Joer, 85 Joer, 90 Joer an dann no all Joer (91, 92, etc.) 
kréien eis Biisser häerzlech vum Schäfferot gratuléiert!

Wou
Wonerbatti
Organisatioun
Gemeng Biissen

Juni & Oktober 2023 Happy Birthday  
un eis méi eeler  
Biisser !

Juni 2023

Adler Anne Marie 80

Oktober 2023

Sinner Edouard  
Ernest Henri Nicolas

80

Karels Marie Anne 85

Leysen Jeanne 85

Weiland Jean Paul 85

Hermes Emelie 90

Thillmany Nicolas Joseph 93

Wou
HPPA - Miersch
Organisatioun
HPPA - Miersch

23. OktoberEng Rouss fir 
31 Jubilaren am 
HPPA - Miersch
Happy Birthday Josée, Alice an Triny!

Eng Gebuertsdagsfeier soll ëmmer mat Freed ver-
bonne sinn, an och a gudder Erënnerung bleiwen. Dat 
huet bei der leschter Feier fir dëst Joer am Home pour 
personnes âgées St. Joseph zu Miersch zu honnert 
Prozent och zougetraff. Et war einfach formidabel, wéi 
d’Direktioun, zesumme mat dem Animatiounsteam 
an de Jubilaren, sech wärend e puer Stonnen am 
festlech gerëschte Sall ganz gut amuséiert hunn. 

De Willy an de Ferdy hunn, mat hirem gewinnten 
Humor a mat flotter Danzmusek, de ganzen 
Nomëtteg fir bescht Stëmmung gesuergt. Och 
d’Gemengevertrieder vu Biissen, aus der Fiels, vu 
Lëntgen, Miersch an Noumer, vertrueden duerch 
Bea Horsmans-Kabers, Myriam Martins-Mendes, Luc 
Clemen a Mirko Martinelli, Jos Consbruck, Sophie 
Diederich a Willy Vullers hu gratuléiert. 

Ganz houfreg war den Home-Direkter Nicky Wintringer, 
mat de Responsabele vum Haus, Sandrina Alves, 
Paul Laurent, Thomas Eibel mat der Schwëster Paule 
Detampel, allen 31 Jubilaren eng Rous ze iwwerreechen. 
Mat engem kräfigen Happy Birthday hu si di allerbescht 
Gléckwënsch vum Haus iwwerbruecht. 

Natierlich huet de grousse Gebuerstadagskuch mat 
engem Glas Crémant och bei dësem flotten Event 
net gefeelt. Ënnert de Jubilaren, déi tëschent dem 21. 
Juli an dem 26.  Oktober Gebuertsdag haten, waren 
och Biisser: D‘Mme Frieseisen-Hennico Josée 87 Joer; 
d‘Mme  Schmitz-Nimax Alice 90 Joer, d‘Mme  Fallis-
Meyers Triny  91 Joer. 

Hinnen och vun dëser Säit nëmmen dat Bescht.

Kür'Biissen -  
Wettbewerb und Fest 
In Zusammenarbeit mit der Gemeinde Bissen wurde im Frühling 2023 an 
alle Haushalte in Bissen ein Flyer mit 2 Kürbiskernen ausgeteilt. Dies war ein 
Aufruf, um Kürbisse anzupflanzen. Im Herbst sollten dann die schwersten 
und originellsten in einem Wettbewerb ausgezeichnet werden.

Mitte Oktober konnten die Hobbygärtner ihre Kürbisse für den 
Wettbewerb im Service Technique der Gemeinde abgeben. Komiteesleute 
aus unserem Verein prämierten die Kürbisse.

Die Gärtner der ausgezeichneten Kürbisse erhielten ihre Preise in Form 
von Gutscheinen am Sonntag, den 29. Oktober 2023 beim Kürbisfest in 
der Halle Frounert. Der schwerste Kürbis wog übrigens 34 kg.

Neben der Auszeichnung der Siegerkürbisse gab es natürlich auch etwas 
für das leibliche Wohl. Wir servierten an diesem Tag Kürbissuppe und 
Choucroute.

Wou
Frounert
Organisatioun
Biisser Blummeveräin

29. Oktober 2023

Theaterowender 
am Veräinshaus

De Cercle Dramatique Bissen huet nees Theater 
gespillt an dëst Joer 'An d'Klouschter' invitéiert. E 
lëschtegen Dräiakter vum David Everard. Freides, 
den 10. a samschdes, den 11. November waren déi 
2 Virstellungen ausverkaaft. Dir hat et verpasst iech 
unzemellen? Nom Succès gouf décidéiert nach 2mol 
ze spillen. Weider Virstellunge sinn e Samschdeg, 6. 
Januar 2024 um 20:00 Auer an e Sonndeg, 7. Januar um 
16:00 Auer am Veräinshaus zu Biissen geplangt.

Reservatioune ginn um +352 661 612 449 oder 
cercledramatique@gmail.com entgéintgeholl.

Wou
Veräinshaus
Organisatioun
Cercle Dramatique

10. & 11. November 2023

Wou
Walfer
Organisatioun
F.USE Discovery Days

21. November 2023D’Biisser Schoul  
op der Digi-Foire 
zu Walfer
Am Kader vun de F.USE Discovery Days um IFEN 
waren d’Schoulen aus der Direktioun 12 invitéiert, hir 
alldeeglech Praxis mat der Informatik an der Schoul ze 
presentéieren. Och d’Biisser Schoul war mat engem 
flotte Stand do present.

Op eng flott Aart a Weis konnten d’Visiteure sech 
ee Film ukucken, an deem d’Kanner aus all Cycle (1-
4) hiert Wëssen a Kënne ronderëm d’digital Medie 
beweise konnten.

Niewent Coding (analog & digital), Whiteboard 
an Ipads waren och d‘Sécherheet am Internet a 
Cybermobbing e puer vun deene wichtegen Themen.

Ee grousse Merci op dëser Plaz un all d’Kanner 
an d’Léierpersonal aus eiser Schoul, déi fläisseg 
matgehollef hunn, dësen interessante Projet 
matzedroen.

Wou
Stade Klengbousbierg
Organisatioun
TC Biissen

Saison 2023Ofschloss vun der 
Tennis-Saison 2023
Den Tennis Club Biissen kann op eng schéi Saison zeréckkucken, wou de 
Sport, eng gutt Ambiance a Convivialitéit sech d’Hand ginn hunn.

Wärend dem Championat, un deem vill Equippen deelgeholl hunn, war 
jiddereen, ob jonk oder manner jonk, voll motivéiert fir d’Faarwe vum 
Club mat Freed, gudder Laun an Enthusiasmus ze verdeedegen.

Um Summerfest goufen nieft dem Terrain lecker Saache vum Grill 
zerwéiert, an um Terrain stoungen de Spaass an de Jux am Vierdergrond.

De ganze Summer iwwer war bal all Donneschdeg den traditionellen 
Afterwork, dee ville Memberen, Spiller, awer och Passanten a Frënn vum 
Veräin den Owend, mat enger gudder Pizza oder deem engen oder anere 
Patt, verséisst huet.

A mat enger gudder Paella a Frëndschaftsmatcher fir déi Jonk gouf 
d’Saison sou richteg flott ofgeschloss.

Ofschloss vun der 
Saison beim Biisser 
Klammklubb
Fir d’Saison ofzeschléissen hat de KKB all Memberen 
an hir Famill op ee grousse Family-Day invitéiert. 
Hei si verschidden Ateliere ronderëm d’Klammen 
ugebuede ginn: Speed-Climbing, Kniet maachen, 
géinteneen d’Bouldermauer eropklammen an 
Elteren déi hir Kanner geséchert hunn. Bei engem 
gemittleche Barbecue ass den Nomëtteg ausklénge 
gelooss ginn.

Beim National Lead Championship am D-Summit 
den 21. Oktober zu Diddeleng waren 8 vun eise 
Kanner vertrueden! Bravo datt dir iech getraut hutt 
matzemaachen a Felicitatioun dem Lio fir seng 2. Plaz!!

Ganz grujeleg war dee leschten Training virun der 
Allerhelljevakanz…. Hexen, Zauberer a souguer een 
T-Rex hunn hiert Klammtalent bewisen!

Ausbléck 2024:
• 4. Februar: Ausfluch an de Funny Mountain fir 

d‘Kanner aus dem Bouldercours mat hiere Familjen
• 17. Mäerz: FunCup Interclub mam KKU vu Miersch
• 14. Juli: grousse KKB-Family-Day mat Spill, Klammen 

a Spaass fir all eis Membere mat hirer Famill

Wou
Stade Klengbousbierg
Organisatioun
Klammklub Biissen

Saison 2023

Biisser  
Chrëschtmaart
Vu freides den 1. bis samschdes den 2. Dezember 2023 konnt d'Event-
kommissioun de Chrëschtmaart nees organiséieren.

De Christmas After-Work um Freiden Owend, déi schéi gerëschte 
Stänn, d'Visite vum Kleeschen, mä och d'Optrëtter vu verschidde 
Kënschtlergruppen hate grousse Succès.

Wou
Frounert
Organisatioun
Gemeng Biissen

1. & 2. Dezember 2023

Abrëll
Ouschtereeër ophiewen 
1. Abrëll 2024

TRADITIOUN

Wou — Am Duerf 
Org. — Fanfare

Floumaart
7. Abrëll 2024

MAART

Wou — Frounert 
Org. — FC Atert 

Hamenowend 
13. Abrëll 2024

FEST

Wou — Wonerbatti 
Org. — AGEP

Preview Eurovision Night 
19. Abrëll 2024

TRADITIOUN

Wou — Hal Frounert 
Org. — Gemeng Biissen

Bis’Art 
23. – 27. Mee 2024

KULTUR

Wou — Wonerbatti 
Org. — Gemeng Biissen

Hämmelsmarch 
24. – 25. Mee 2024

TRADITIOUN

Wou — Biissen 
Org. — Fanfare

Kiermesbal 
24. Mee 2024

FEST

Wou — Hal Frounert 
Org. — FC Atert 

Kiermes-Bar 
25. – 26. Mee 2024

FEST

Wou — Place de l’Atert 
Org. — FC Jugend 

Kiermes-Apéro & -Ham
27. Mee 2024

FEST

Wou — Hal Frounert 
Org. — FC Jugend 

Mee 
Jugendtournoi 
8.-9. Mee 2024

SPORT

Wou — Stade Klengbousbierg 
Org. — FC Jugend

Terra’Bis 
9. Mee 2024

FEST

Wou — Frounert 
Org. — Gemeng Biissen

Beer Tasting
10. Mee 2024

FEST

Wou — Wonerbatti 
Org. — Pétanque

Grillfest 
18. Mee 2024

FEST

Wou — Frounert 
Org. — KC Luso

SAVE
THE DATE !

Januar 
An d'Klouschter
6. & 7. Januar 2024

THEATER

Wou — Veräinshaus 
Org. — Cercle Dramatique

Thé dansant
7. Januar 2024

FEST

Wou — Hal Frounert 
Org. — FC Atert Vétérans

Kollekt Chrëschtbeemercher
13. Januar 2024

TRADITIOUN

Wou — Biissen 
Org. — FC Atert Jugend

Hierkenowend
13. Januar 2024

FEST

Wou — Wonerbatti 
Org. — Chorale 

Kanner-Second-Hand
27. Januar 2024

DIVERS

Wou — Hal Frounert 
Org. — Eltereveräin

Februar 
Thé Dansant
4. Februar 2024

FEST

Wou — Frounert 
Org. — Dammenturnveräin

Fetten Donneschdeg
8. Februar 2024

FEST

Wou — Wonerbatti 
Org. — Eltereveräin

Buergbrennen
17. Februar 2024

FEST

Org. — Pétanque 

Grouss Botz
16. Mäerz 2024

DIVERS

Wou — Bissen 
Org. — Gemeng Biissen

D’ËMWELTKOMMISSIOUN INVITÉIERT

GROUSS BOTZ!
SAMSCHDEN, 16. MÄERZ 2024 

All Awunner, op grouss oder kleng, ass häerzlech invitéiert sech un dëser 
Sensibiliséierungscampagne fir den Naturschutz ze bedeelegen.

DÉPART tëscht 09.30 an 10.00 Auer
beim Gemengenatelier (rue du Fossé)
fir d’Remise vun den Händschen, Tuten a Pëtzen! 

ARRIVÉE tëscht 12.00 an  13.00 Auer 
beim Centre Wonerbatti (15, rue de la Laiterie)
fir gratis Gegrills an Ierzebulli fir all Participant!

Mir soen Iech am Viraus Merci fir Är  
Mataarbecht am Interessi vun eiser Ëmwelt!

Mir halen eis Gemeng propper, 
maacht och Dir mat!

KKB Fun Cup 
17. Mäerz 2024

FEST & SPORT

Wou — Sportshal 
Org. — Klammklubb

Bicheraustellung
18. – 23. Mäerz 2024

DIVERS

Wou — Wonerbatti 
Org. — Eltereveräin

Final 4 Volleyball  
National Cup
21. – 24. Mäerz 2024

SPORT

Wou — Sportshal 
Org. — VC Bissen & FLVB

Galaconcert
23. Mäerz 2024

CONCERT

Wou — Hal Frounert 
Org. — Fanfare

Hierkeverkaf
29. Mäerz 2024

FEST

Wou — Wonerbatti 
Org. — Chorale

Mäerz 
Klautjesbal
9. Mäerz 2024

FEST

Wou — Hal Frounert 
Org. — FC Atert

Gebake Fësch
15. Mäerz 2024

FEST

Wou — Wonerbatti 
Org. — FC Atert

Regionalmeeschterschaften 
Dësch-Tennis
15. Juni 2024

SPORT

Wou — Sportshal 
Org. — DT Biissen

Te Deum/Volleksfest
22. Juni 2024

FEST

Wou — Frounert 
Org. — Gemeng Biissen

Bis’Trail
28. Juni 2024

SPORT

Wou — Sportshal

Bis’Cigar
29. Juni 2024

SPORT

Wou — Frounert Lounge 
Org. — Pétanque

Juli 
E-Sport Tournament
5-7. Juli 2024

SPORT

Wou — Sportshal 
Org. — FC Atert

KKB Family Day
14. Juli 2024

SPORT & FEST

Wou — Sportshal 
Org. — Klammklubb Biissen

Coupe FC Atert
24. – 25. & 27. Juli 2024

SPORT

Wou — Stade Klengbousbierg 
Org. — FC Vétérans

Juni 
Härläichen Dag
2. Juni 2024

CULTE

Wou — Frounert 
Org. — Par

Coupe Scolaire
8. Juni 2024

DIVERS

Wou — Atelier Technique 
Org. — Eltereveräin

Mammendagsfeier
8. Juni 2024

FEST

Wou — Hal Frounert 
Org. — Blummeveraïn

Europawalen
9. Juni 2024

OFFCIEL

Wou — Wonerbatti 
Org. — Gemeng Biissen

BisScène
15. Juni 2024

CONCERT

Wou — Frounert 
Org. — Gemeng Biissen

Thé  
Dansant

De Biisser Dammenturnveräin  
invitéiert op hiren

Fir d'Danzmusek suergt den 
Orchester "Los Amigos" 
a fir Iessen a Gedrénks ass 
natierlech och gesuergt!

De 4. Februar2024 
vu 14 bis 20 Auer 
an der Hal Frounert 
zu Biissen



D’ËMWELTKOMMISSIOUN INVITÉIERT

DÉPART tëscht 09.30 an 10.00 Auer
beim Gemengenatelier (rue du Fossé)
fir d’Remise vun den Händschen, 
Tuten a Pëtzen! 

ARRIVÉE tëscht 12.00 an 13.00 Auer 
beim Centre Wonerbatti  
(15, rue de la Laiterie) fir gratis 
Gegrills an Ierzebulli fir all Participant!

Mir halen eis Gemeng propper,  
maacht och Dir mat!

GROUSS BOTZ!
SAMSCHDEN, 16. MÄERZ 2024 

All Awunner, op grouss oder kleng, ass häerzlech 
invitéiert sech un dëser Sensibiliséierungscampagne  
fir den Naturschutz ze bedeelegen.

Mir soen Iech am Viraus Merci fir Är  
Mataarbecht am Interessi vun eiser Ëmwelt!

23. - 27.05.2024 CENTRE WONERBATTI, BISSEN
23. - 27.05.2024 CENTRE WONERBATTI, BISSEN

/ Ausbléck / Ausbléck

EVENEMENTER & RÉCKBLÉCK EVENEMENTER & RÉCKBLÉCK

46 47Klautjen Nr. 02/2023 Klautjen Nr. 02/2023



WWW.BISSEN.TV

Reportagen 
& Interviews



Den 11. Juni ware Gemengewalen an dir zwee 
hutt iech fir déi éischte Kéier dëse Wale gestallt 
a sidd och gewielt ginn. Wéi koum et zu der Iddi 
iech opzesetzen?

B: Ech si scho laang politesch intresséiert, a wéi ech 
du vu Biisser Leit ugeschwat gi sinn, ob ech mech 
net wéilt zu Biissen politesch engagéieren, hunn 
ech jo gesot.

J: Bei mir war et änlech. Ech gouf zwar scho viru 
6 Joer gefrot. Mä well ech dunn nach voll am 
Beruffsliewe war, hat ech Angscht, ech hätt net 
genuch Zäit an hunn ofgeleent. Dës Kéier, wou ech 
pensionéiert sinn a rëm vun därselwechter Equipe 
gefrot gouf, hat ech jo kee Grond méi ofzesoen a 
war an der Equipe derbäi.

Mat wat fir engen Erwaardunge sidd dir an 
d’Wale gaang? Huet d’Resultat iech iwwerrascht? 
Wéi waren är Emotiounen am Laf vum Dag an am 
Laf vum Auszielen?

B: Meng Erwaardung war fir d’éischt emol, eis 
Equipe ze stäerken. Well et déi éischte Kéier 
war, wou ech mech opgesat hunn, war meng 
perséinlech Erwaardung elo net ze grouss. 
Natierlech hunn ech gehofft, ee gutt Resultat ze 
maachen. Ech war awer op alles virbereet. Wéi et 
sou wäit war, hunn ech mech riseg gefreet, datt 
d’Leit mir hiert Vertraue geschenkt hunn.

J: Natierlech geet et jo mat an d’Wale fir ee gudde 
Score ze maachen. Am Dag war ech relativ roueg. 
Ech war schonn eng Kéier a jonke Joere Kandidat 
zu Rammerech, mat kengem sou gudde Score, 
dofir wier et net déi éischten Defaite an der Politik 
gewiescht. Hanneno war ech schonn iwwerrascht, 
datt d’Resultat sou däitlech war an datt eis Equipe 
sou gestäerkt aus de Walen erausgaangen ass. Net 
een eenzelnen, mä eis ganz Equipe war de Kandidat. 

Zanterhier si 5 Méint vergaangen an dir sidd jo elo 
schonn eng Zäitchen derbäi. Et waren och schonn e puer 
Gemengerotssëtzungen. Wéi ass dat, ginn et do Formatiounen fir 
nei Gewielter a gitt dir dohin? Oder wéi kommt dir un dat néidegt 
Wëssen?

B: Jo, de Ministère bitt Formatioune fir déi nei Kommunalpolitiker un. 
Déi si ganz intressant a ginn engem déi néideg Basisinformatiounen 
iwwert d’Gemengepolitik, iwwer Gemengegesetzer a wourop ee 
besonnesch oppasse muss. An da si mer jo an enger Equipe gewielt 
ginn, an do kritt een natierlech och vill Ënnerstëtzung.

J. Ech kann dat nëmme confirméieren. Mir ginn an déi Formatiounen 
zu Miersch, wou mer a 7 Moduler een Abléck kréien, wat an enger 
Gemeng leeft a wou mer och an d’Komplexitéit vun den Aarbechte vun 
der Gemeng ageweit ginn.

Wéi bereet dir iech z.B. op eng Sëtzung vum Gemengerot vir?

B. Mir kréie jo ëmmer d’Dossiere virdrun. Ech liesen déi doheem duerch. 
Mir gesinn eis dann och an der Equipe a wann eppes net kloer ass, 
gëtt dat do erkläert. Ech fannen et immens flott, datt mir do sou flott 
zesumme schaffen an datt een och als “Neien” do e grousse Réckhalt 
huet.

J: Ech ëmfannen dat och esou an ech muss soen, datt déi Dossiere 
gutt preparéiert sinn. Villes ass nei a complex. Ech kucken dat duerch. 
An och wann ech elo net alles op de leschten Dibbelche verstinn, sou 
muss een dach dat grousst Ganzt verstoen, fir hanneno beim Vote gutt 
preparéiert ofzestëmmen. 

Wéi sinn elo no 5 Méint, wou d’Euphorie bëssen ofgeflaacht ass, 
är Gefiller? Sidd der frou, datt dir déi Decisioun am Fréijoer geholl 
hutt?

J. Et ass schonn eng aner Situatioun, wann een duerch d’Duerf geet. Do 
gëtt ee schonn op verschidde Probleemer am Duerf ugeschwat, wat 
virdrun net war. Ech sinn awer begeeschtert, a besonnesch iwwer eisen 
Equipegeescht. Och déi, déi am Juni net gewielt goufen, sinn nach 
dacks bei eise Reuniounen derbäi.

B: Jo. Fir mech ass dat och sou. Ech ginn och heiansdo vu Leit ugeschwat, 
a meng Decisioun deet mer bis haut net leed.

Gëtt et eppes, dat iech am meeschten un der Gemengepolitik 
impressionéiert?

J. Mech impressionéiert vrun allem déi grouss Vastitéit vun Dossieren. 
An ech muss soen, datt de Schäfferot mat de Mataarbechter do eng 
grouss Aarbecht leescht. Do mierkt een, datt dat net méi ee klenge 
Veräin ass, mä vergläichbar mat enger grousser Firma. 

Dir gehéiert jo allen zwee zu “Är Leit fir 
Biissen”. Wéi ass aus ärer Siicht d’Relatioun 
mat ärer Equipe a mam Schäfferot an den anere 
Conseilljeren?

B: Ech fannen, datt mer eng dynamesch Equipe sinn. 
Eng Equipe, déi lëschteg ass, awer och da ganz seriö 
d’Dossieren ugeet. Vun deenen, déi scho méi laang 
derbäi sinn, si mer ganz gutt opgeholl ginn an ech si 
frou, datt ee sech ëmmer u si wende kann, wann een 
eng Fro huet.

J: Mir fonktionéiere gutt als Equipe. Mat dem 
Schäfferot hu mer e flotten Austausch, wou och mir 
als Neier mol ganz kritesch Froe stellen. Mä dofir si 
mer jo gewielt ginn, fir och där ze stellen.

Jos, du bass jo pensionéiert, du hues bësse 
méi Zäit, obschonn s du awer och soss nach 
zimlech engagéiert bass . Béa, du bass jo awer 
am Beruffsliewen. Wéi ass d’Gemengepolitik 
kompatibel mat denger Aarbecht?

B: Mäi Beruffsliewe war schonn ëmmer bësse 
chaotesch. Ech sinn Infirmière a schaffen a 
verschiddene Schichten. Duerch mäin Engagement 
an der Gemeng ass dat nach méi chaotesch ginn. 
Natierlech hunn ech da mol am Dag méi Zäit, wann 
ech aus der Nuetsschicht kommen. Ech hunn awer 
och d’Chance, ee Chef ze hunn, dee mer vill Saachen 
erméiglecht an och flexibel ass, wann ech mol muss 
fräi hunn.

Lo hutt der jo nach bal 6 Joer Zäit fir matzeschaffen a 
matzedecidéieren. Hutt dir perséinlech Projeten, déi iech 
besonnesch um Häerz leien?

J. Fir mech ass Biissen schonn eng Gemeng, wou et sech gutt liewe léisst. 
Wärend der Coronazäit sinn ech vill duerch eis Biisser Bëscher spadséiere 
gaang. Ech fannen, datt mir do sou schéin opgestallt sinn, datt vill Leit vu 
baussen an eis Bëscher spadséiere kommen. Ech géif mer wënschen, datt 
mer de Patrimoine vun eiser Natur gutt erhalen, datt mer vläicht och nach 
am Duerfzentrum méi Gréngfläche kréichen an datt mer eise Kanner an 
Enkelkanner eng gesond a propper Gemeng hannerloossen. Dofir setzen 
ech mech haaptsächlech an an hu mech och an deenen entspriechende 
Kommissiounen engagéiert.

B: Duerch mäi Beruff läit main Haaptintressi op den eelere Matbierger 
an ech setze mech dofir an, datt mir déi nach méi am Alldagsliewe vun 
der Gemeng integréiere kënnen, datt mir hire Probleemer an hiren 
Ängschten, awer och hiren Iddien nolauschteren. Dofir hunn ech mech 
och direkt gemellt fir d’Kommissioun 3. Alter ze iwwerhuelen. Do hu 
mer de Projet aus eisem Walprogramm, fir ee ganze Mount hinnen ze 
widmen an do geziilten Aktiounen op hir Besoinen ze organiséieren. 
Do fänke mer elo un, eis de Kapp ze zerbriechen.

Dat wier elo de Schluss vum Interview. Wëllt dir nach eppes do 
bäiflécken?

J: Mir wëllen eis mat eiser ganzer Energie asetze fir eist Duerf, datt Biissen eng 
Gemeng bleift, wou et sech gutt liewe léisst, gutt als Equipe zesumme schaffen, 
datt mer a 6 Joer nach eng Kéier sou ee gudde Score erreeche wéi 2023.

B: Ech mengen, de Jos huet et gesot. Wichteg ass, datt eis Equipe weider 
sou zesumme bleift a sou konstruktiv fir eist Duerf schafft.

Dann nach all Guddes fir déi nächst 6 Joer.

Bis’Talk - Froen  
un déi 2 nei Conseilljeren
Zanter de leschte Gemengewale ginn et zwee nei 
Gesiichter am Biisser Gemengerot. D’Béatrice 
Horsmans-Kabers an de Jos Koecher am Interview 
beim Roger Saurfeld.

Kuckt hei den Interview

Vum Gardehaischen zum 
Cyclo Croc
Bahniwwergäng op der Atertstreck zu Biissen

Mëtt September 2023 ass zu Biissen an dem fréiere 
Gardehaischen a Pafend de Cyclo Croc opgaangen, 
ee kulinaresche Bistro op der Vëlospiste. Nieft dem 
Cyclo Croc gëtt et eng Entretiensstatioun fir Vëloen, 
fir z.B. d’Batterie vu sengem Electrovëlo opzelueden, 
bei engem Platten de Vëlosschlauch ze wiesselen, 
den Tout-terrain ze wäschen oder eventuell kleng 
Reparaturen u sengem Gefier ze maachen. Als Paus 
beim Vëlofueren oder beim Spadséieren op der 
Vëlospiste kann een am Café culinaire eppes iessen 
oder och nëmmen eppes drénken.

Heimat koum dat aalt Gardehaischen, vläicht fir 
d’éischte Kéier iwwerhaapt, an d’Gespréich bei 
de Biisser Leit. D’Gardehaische stoung ëmmer do. 
Et war schonn eng Partie Joren net méi bewunnt, 
an de Wee dohin ass lues a lues zougewuess. Méi 
Gedanken huet kee sech ëm dat Haische gemaach.

D’Gardehaische wéi et fréier war. 
D’Haus ass bewunnt an de Schlagbam 
beim Bahniwwergang ass op.

© Foto: Kollektioun www.rail.lu

Bahniwwergang beim Staffelswee (Rue 
de la Barrière). D’Barrièreshaische stoung 
do, wou d’Palettë leien. D’Strooss gouf 
fir den Duerchgang gespaart mat enger 
laanger Barrière op Rieder.

De fréiere Bahniwwergang beim Tournicki a Woment, do wou 
haut de Wee lénks weider geet op dat aalt Schinnebett vun 
der Atertlinn. D’Hecken hu fréier vill méi zougemaach an am 
Passage op den zwou Säite stoung an der Mëtt ee Poul mat 
horizontal engem hëlzen Dréikräiz drop, dem « Tournicki ».

Et si keng historesch Ënnerlagen zu dem Gardehaische bekannt. De 
Victor Kalmes schreift a sengem Wierk « Bissen seit eh und je » am 
Band 2 Säit 104, een eenzege Saz an zwar, dass nieft der Gare och nach 
ee Gardehaischen a Pafend an ee Barrièreshaische beim Staffelswee 
gebaut goufen. Dat ass et, méi ass net do. A Wierklechkeet gouf et op 
dem Biisser Deel vun der Atertstreck, nieft dem Gardehaischen, nach 
zwee Barrièreshaisercher an zwéin onbewaacht Bahniwwergäng fir 
Foussgänger.

Wann ee vu Colmer kënnt, da stoung dat éischt Barrièreshaischen do, 
wou elo vun der Vëlospiste aus lénks de géie Wee erop op Bousbierg 
geet. Op der Plaz vum Barrièreshaische selwer, ënne bei de Gleiser, steet 
haut ee Sendemast mat engem klenge Gebai fir d’Reegelung. D’Frënn 
vun der Atertlinn hu viru Joren eng Dokumentatioun publizéiert, 
zesummegestallt vum Arthur Klein. Hei liest een op enger Lëscht an 
dem Band 5 vun 2002 Säit 52, dass d’Barrièreshaische bei der Vëlospiste 
d’Nummer P.N.111 hat an 1931 opgeléist gouf. An demselwechte 
Band gëtt et op der Säit 119 eng Foto heivun. Domat ass dëst 

Barrièreshaischen, un dat sech nëmme méi e puer « 
al Biisser » erënnere kënnen, dokumentéiert. Wéi déi 
meescht Barrièreshaisercher, war och dat nieft der 
Vëlospiste een einfache Bau, véier Maueren an een 
Daach drop. Bannendra war een eenzege Raum mat 
engem Dësch, engem Stull an engem Uewen. 

Duerno kënnt ee bei d’Gardehaischen a Pafend, 
kuerz virun der Gare, den haitege Cyclo Croc. 
Dëst war ee richtegt Wunnhaus, an deem fréier 
de Martin an d’Catherine Michely gewunnt hunn, 
Michelys Märten a Michelys Kett. D’Gebai huet 
der Eisebunn gehéiert. De Märten huet op der 
Eisebunn geschafft a seng Fra huet d’Barrière am 
Staffelswee bedéngt. Vu Pafend, haut « rue des 
Moulins », goung ee Feldwee bei d’Eisebunn, dann 
iwwer d’Schinnen a riets nieft dem Gardehaischen 
weider ee kuerzt Stéck Richtung Gare. Dunn ass 

de Wee lénks de Bierg erop gaangen bis an den hallwe Millebierg, 
wou en opgehal huet. De Bahnniwwergang beim Gardehaischen ass 
also nëmme vun deene puer Bauere benotzt ginn, déi Stécker um 
Millebierg haten. Den Zougang zu dem Stéck e bësse méi wäit lénks 
vum Gardehaischen, war hannert der Eisebunnsbréck a Pafend.

Gi mir weider d’Atertstreck erop laanscht d’Gare a Richtung Béiwen, 
da komme mir bei d’Barrièreshaischen um Staffelswee, haut « rue 
de la Barrière » genannt. Et ass d’Strooss, déi vun der Rénkelsgaass 
(route de Finsterthal) erop an Hazenäcker (rue des Champs) geet. Dëse 
Bahnnniwwergang war geséchert mat enger Barrière, eng Rumm aus 
Wénkeleisen, sou laang wéi d’Strooss breet war, mat, bannendran, ee 
Geflecht aus Flaacheisen. Déi ganz Konstruktioun stoung op Rieder. Sou 
konnt een d’Barrière iwwert d’Strooss zéie fir se ze spären an erëm zeréck 
zéien, fir d’Strooss nees opzemaachen, wann den Zuch laanscht war. Déi 
ganz Operatioun vu Barrière zoumaachen an opmaachen ass mat der 
Hand, also mat Muskelkraaft gemaach ginn.

Bei der Barrière stoung een Haischen als Opent-
halts raum fir déi Persoun, déi do Déngscht hat. 
Wéi déi meescht Barrièreshaisercher war et 
och hei een einfacht Gebai, véier Maueren, ee 
Raum bannendran an een Daach drop. Nieft 
dem Barrièreshaische stoung eng Konsol mat 
uewendrop eng Aart Gong oder Klack. Wann den 
Zuch op der Biisser oder op der Béiwener Gare 
fortgefuer ass, huet de Chef de Gare mat engem 
Schalter ee Signal ausgeléist, wouduerch beim 
Barrièreshaischen een Himmerche géint de Gong 
geschloen an een typesche Klang produzéiert 
huet, dee « ping, ping ping, … » geklongen huet. 
Domat wousst d’Persoun, déi am Barrièreshaischen 
Déngscht hat, a wéi vill Minutten den Zuch do wier a 
si huet d’Barrière mat Zäit zougemaach. Si ass dann 
nieft dem Barrièreshaische stoe bliwwen, bis den 
Zuch laanscht war. Heimat wousst de Maschinist 
vum Zuch, dass d’Barrière zou war an, dass vun der 
Sécherheet hier, bei dem Bahniwwergang alles an 
der Rei war. Duerno ass d’Barrière nees opgemaach 
an de Wee fir den Trafic fräi gemaach ginn.

D’Barrière beim Staffelswee gouf bedéngt vu 
Stiefer Mich a, wéi schonn ernimmt, vu Michelys 
Kett. Et war net vill Aarbecht op der Barrière, 
well nëmmen e puer Zich den Dag hei passéiert 
sinn. Duerfir krut Stiefer Mich ee Koup Holz bei 
d’Barrière bruecht, aus deem hien hëlze Stëpp 
gemaach huet. Wa bei enger Schwell den Tirefort, 

deen d’Schinn gehalen huet, kee Gräifes méi hat, ass ee vun dësen hëlze 
Stëpp an d’Lach geschloe ginn, wouduerch d’Schrauf nees Pakes krut. 

Weider erop a Richtung Béiwen gouf et zwéin onbewaacht 
Bahnniwwergäng nëmme fir Fouss gänger. Deen éischten heivu war « a 
Bredent », do wou haut d’Hale vun ArcelorMittal stinn. 1970 ass d’Atert 
verluecht ginn, fir d’Vergréisserung vun der Neelfabrick ze erméiglechen. 
Do wou haut d’Hale stinn, ware virdru Wisen, duerch déi ee Fousspad bei 
d’Eisebunn gefouert huet. Ongeféier do, wou een haut vun der Vëlospiste 
riets op dat fréiert Schinnebett kënnt, vläicht e bësse méi héich erop, ass 
de Pad iwwert d’Eisebunn gaangen. Op béide Säite stoung ee Schëld, dat 
drop higewisen huet, dass een hei op eege Gefoer iwwer d’Gleiser geet.

Den zweeten onbewaachte Bahnniwwergang war den Tournicki a 
Woment. Op dës Plaz kënnt een, wann een d’Vëlospiste weider erop 
geet bis bei de Wee, dee vun der Kopp riets erof an den Dall féiert. Dee 
Wee kënnt ënne bei enger grousser Wiss un a geet lénks virun iwwer déi 
fréier Atertlinn. De Wee ass fréier iwwer d’Schinnen an d’Wise gaangen. 
De Flouernumm fir d’Wisen ass haut nach ëmmer a Woment. D’Hecken 
op den zwou Säite vum Bahniwwergang hunn deemools vill méi 
zougemaach. Dertëscht ass ee Passage bliwwen, an der Mëtt vun deem 
op béid Säiten ee Poul vertikal am Buedem stoung. Op deem Poul louch 
horizontal een hëlzent Kräiz, dat gedréint huet wann een hei laanscht 
gaangen ass. D’Dréikräiz gouf den Tournicki genannt an d’Plaz war beim 
Tournicki. Och hei ass een op eege Gefoer iwwer d’Schinne gaangen.

Komme mir zeréck zum Gardehaischen a Pafend. Wéi d’Gare 2012 als 
Monument National klasséiert gouf, war och Rieds vum Gardehaischen. 
D’Gemeng war deemools der Meenung, dëst wier nëmmen aalt 
Gemaiers, dat et net der Méi wäert wier ze klasséieren. Et ass och net 
kloer, wéi d’Gemeng Proprietär vun dem Gardehaische gouf. D’Gebai 

war schonn eng Zäitchen net méi bewunnt an 
et war um Verfalen. Et wousst kee sou richteg, 
wat dermat maachen. Verschidden Iddie goufen 
ugeduecht, mee et huet keng sech konkretiséiert. 
Et gouf souguer dru geduecht, d’Gebai ganz einfach 
ofzerappen. Bei der Decisioun, d’Pelletheizung vun 
dem Fernwärmenetz am Duerf ze ersetzen duerch 
eng nei Infrastruktur, mat där d’Hëtzt iwwert eng 
Leitung vu Kiowatt kënnt, ass no engem Site gesicht 
gi fir d’Schnëttstell, wou d’Energie an d’Netz vun der 
Gemeng agespeist gëtt. Heibäi ass een op dat aalt 
Gardehaische komm. 

D’Gemeng huet nach e puer zousätzlech Metercarréë 
vun der Eisebunn gebraucht, huet déi awer nëmme 
kritt ënnert der ausdrécklecher Bedingung, dass 
de Bahniwwergang definitiv zougemaach gëtt. De 
Chantier fir d’Verdeelerstatioun vun der Fernwärme 
gouf 2017 realiséiert. Fir d’éischt huet d’Gebai missen 
ënnerkellert ginn. D’Gardehaische stoung nämlech 
nëmmen einfach um Buedem. Déi véier Mauere goufen 
nei opgebaut an et koum een neien Daach drop, sou 
dass haut praktesch een Neibau do steet, deen awer 
un de Stil vun dem fréiere Gardehaischen ugepasst ass. 

D’Leitung vu Kiowatt kënnt an dem Keller vun dem 
neie Gardehaischen un. Do stinn d’Ëmwälzpompelen 
an d’Reegelunge fir den Iwwergang an 
d’Fernwärmenetz, mat deem d’Gemengegebaier am 
Duerf gehëtzt ginn. Kiowatt huet ee permanenten 

Zougang fir kënne séier ze intervenéiere bei enger Pann. De Raum 
uewendrop, do wou fréier d’Wunneng war, blouf eidel an et gouf nees 
no enger Verwendung gesicht. Dobäi huet et sech erginn, dass eise 
Buergermeeschter David Viaggi eng Iddi, wéi hie selwer seet, aus der 
Vakanz matbruecht huet. Op der fräier Plaz ronderëm d’Gebai sollt eng 
Entretiensstatioun fir Vëloen entstoen a bannenan ee klengen, awer 
gudde Restaurant, keng bëlleg Fritten- oder Wirschterchesbud. 

Dëst Konzept gouf op der Gemeng am Detail ausgeschafft an, no den 
néidege Prozeduren, steet haut hei de Cyclo Croc. Am Sënn vun der 
sanfter Mobilitéit gëtt et keen Zougang fir den Auto. Et kënnt een 
nëmme mam Vëlo oder zu Fouss heihin. An dem Gebai selwer ass 
de Restaurant, an deen ass ugeschloss un eng professionell Kichen 
an engem Niewegebai. Dobausse sti weider Dëscher mat Bänken an 
et gëtt eng flott Terrass, op där d’Leit bei guddem Wieder déi schéin 
Natur vum Atertdall kënne genéissen. Heimat ass et gelongen, dass an 
deem ale Gardehaischen, vun deem keen eppes ze verziele weess, neit 
Liewen an engem originelle Kader entsteet.

Pol Schummer

Sourcen:
• Gespréicher mat Biisser Leit a perséinléech Erënnerungen.
• Ëmbau zur Verdeelerstatioun vun der Fernwärme: Gespréich mam deemolege 

Buergermeeschter Jos Schummer.
• Fotoen: Kollektioun Camille Schroeder.
• Foto vum Gardehaische wéi et fréier war: Kollektioun www.rail.lu
• Merci och dem Arnold Weber fir d’Broschür vun de Frënn vun der Atertlinn, 

"Un der Atert…" Band 5, 2002.

D’Gardehaische virun der  
Renovéierung vun 2017.

De Cyclo Croc an dem  
fréiere Gardehaischen.

D’Gardehaische no  
der Renovéierung vun 2017.

D’Entretiensstatioun fir  
Vëloe beim Cyclo Croc.

D’Rouchikapell ass ee liewegt Stéck vun eisen 
Traditiounen zu Biissen. Et ass allgemeng bekannt, 
dass d’Kapell an der Peschtepidemie am Joer 1636 
gebaut gouf, wärend der franséischer Revolutioun 
desakraliséiert an 1854, no enger Cholera-Epidemie, 
restauréiert gouf. Gewosst ass och, dass d’Kapell den 3. 
Oktober 1854 nei ageseent gouf an, dass déi Biisser Leit 
deemools d’Versprieche gemaach hunn, all Joer den 3. 
Oktober an enger Bittprëssessioun op de Wobierg ze 
pilgeren. D’Kapell ass wuel dem Hellege Kräiz an der 
Schmäerzensmamm geweit, mee fir eis Biisser ass a 
bleift si d’Rouchikapell.

Wann zu Biissen vun der Rouchikapell geschwat oder 
iwwer si geschriwwe gëtt, da geet ëmmer Rieds vu 
Pescht, Cholera an dem Versprieche vum 3.Oktober. 
D’Kapell war awer och fir déi vill Generatiounen duerno 
eng Plaz, wou d’Leit Trouscht am Leed gesicht hunn. 
Dat war speziell de Fall wärend dem leschte Weltkrich, 
an de Jore wou Biisser Jongen zwangsrekrutéiert 

Restrukturatioun ze erwaarden, woubäi ee sech déi 
berechtegt Fro stelle muss, ob de Fong nach weider 
zwee Kierchegebaier zu Biissen finanzéiere kann. Et 
dierft da kloer sinn, watfir ee Gebai ewechfält.

Dëst ass de Grond, firwat d’a.s.b.l. Biisser Rouchi-Frënn 
gegrënnt gouf. Mir sinn een onofhängege Veräin mat 
Statuten, déi bei der Gemeng hannerluecht a bei dem 
Registre de Commerce agedroe sinn. D’Rouchi-Frënn 
sinn net aktiv an der Seelsorg. Eist Objektiv ass et, déi 
néideg Revenuen ze schafen, fir dass d’Kapell sech ka 
selwer finanzéieren, onofhängeg vum Kierchefong. 
Doduerch, dass d’Kapell sech an Zukunft selwer dréit, soll 
de Fortbestand vun der Rouchikapell ofgeséchert sinn.

Eis éischt Aktivitéit d’lescht Joer, no eiser Grënnung, 
war d’Mataarbecht un der Organisatioun vun der 
Rouchiprëssessioun, déi, an enger neier Form, nees 
op den 3. Oktober selwer geluecht gouf. Och hu 
mir d’Leit gefrot, Member bei eis ze ginn andeems 

goufen. Bis net virun all ze laanger Zäit hunn d’Zwangsrekrutéiert hire 
Konveniat duerwéinst op Rouchidag geluecht a si hu sech den 3. Oktober 
fir eng Erënnerungsmass an der Kapell um Wobierg getraff. Mir liewen 
haut an engem sekulariséierten Ëmfeld, mee et gëtt och haut nach 
Leit, déi, wann och vill méi diskret, Rou an Trouscht an der Rouchikapell 
sichen. Fir si ass d’Kapell all Sonndeg vun 10.00 bis 18.00 Auer op.

Mat dem Gesetz vum 18. Februar 2018 gouf d’Gestioun vun de 
Kierchegebaier hei am Land nei gereegelt. D’Kierchefabricken als solche 
goufen ofgeschaaft an hiert Verméigen ass an den nei geschafene 
Kierchefong iwwerfouert ginn. Zënterhier finanzéiert dëse Fong d’Käschte 
vun de Gebaier, déi fir kierchlech Zwecker genotzt ginn. D’Gesetz verbitt 
de Gemenge ganz kloer, d’Käschte vun de Kierchegebaier, déi vum Fong 
geréiert ginn, finanziell ze ënnerstëtzen.

De Kierchefong huet zu Biissen d’Kierch bei der Gemeng gelount an en ass 
Proprietär vun der Wobiergkapell. Domat finanzéiert de Fong d’Käschte vu 
béid Gebaier. Dat funktionéiert och gutt fir de Moment, mee d’Käschte fir 
Hëtzen, Stroum an Entretien ginn all Joer an d’Luucht, wärend d’Revenuen 
net an deem selwechte Mooss klammen. Kuerz oder mëttelfristeg ass eng 

si eng Cotisatioun bezuelen. Am Joer 2023 hu mir eis Aktivitéiten 
erweidert. Zousätzlech zu eiser Mataarbecht bei der Organisatioun vun 
der Rouchiprëssessioun, huele mir um Chrëschtmaart deel, mat enger 
Tombola a mat engem Chrëschtbeemche mat Virwëtztuten.

Eise Revenu um Chrëschtmaart an d’Cotisatiounen vun eise Membere ginn 
net weidergeleet an dat grousst Dëppe Kierchefong. Si bleiwe komplett zu 
Biissen a gi vun eis als Rouchi-Frënn a.s.b.l. verwalt, exklusiv fir den Entretien an 
d’Käschte vun der Kapell. Dat ass méiglech doduerch, dass mir eng a.s.b.l. sinn, 
déi komplett onofhängeg ass vun den offizielle Strukture fir de Finanzement 
vun de Kierchegebaier. Mir, de Comité vun de Biisser Rouchi-Frënn a.s.b.l., 
setzen eis derfir an, d’Traditioun vun der Rouchikapell zu Biissen ze erhalen a fir 
se un déi nächst Generatioun weiderzeginn. D’Rouchikapell soll dat bleiwen, 
wat si ëmmer war an zwar eng Plaz vu Rou, Besënnung an Trouscht.

Eise Comité setzt sech zesummen aus folgende Leit: 

Jos Schummer (President), Carlo Mulbach (Sekretär), Mike Graas (Tresorier), 
Claudine Kasel-Depiesse, Georges Schmitgen, Katarina Strajtova, Claude 
Winkin an de Paschtouer Joël Santer.

Biisser Rouchi-Frënn a.s.b.l.
D’Biisser Rouchi-Frënn a.s.b.l. goufen 2022 
gegrënnt mat dem Objektiv, sech fir d’Erhale vun 
der Rouchi-Kapell um Wobierg anzesetzen.

Den Altor aus der Kapell gouf gebaut 
vum Papp vum Marcel Franck, Grënner 
a laangjärege Patron vun dem Atelier 
Franck S.A. vu Biissen.

D’Fënsteren an der Kapell si vun 1931. Verschidde goufe gestëft vu Biisser Leit. 
Vu lénks no riets: "Mater Dolorosa", gestëft vun der Famill Weydert-Schumann, "Hl. Rochus", gestëft vun der Famill Stoffel-Heinen,  
"Hl. Helena", gestëft vun der Famill Stoffel-Bartholé, "Hl. Theresa", gestëft vum Här Emil Linden, Paschtouer zu Biissen vun 1928 bis 1932.

Zanter 18 Joer organiséiert de Ministère fir Educatioun, 
Kanner a Jugend de Virliesconcours. Et ass ee vu ville 
Projeten am Kader vun der Liesfërderung a riicht sech 
un d’Kanner aus dem Cycle 4 aus der Grondschoul.

All Joer gëtt de Ministère ee bestëmmten Thema vir. 
2023 war dat “Gléck”. D’Kanner sichen ee Buch, dat 
dëst Thema erëmgëtt. Dat kann ee Buch an enger 
vun den dräi Schoulsprooche sinn. 

Am Februar goufen zu Biissen am 4.1 an am 4.2 
jeeweils 3 Kanner erausgesicht, ënnert hinnen 
d’Manon Guinaudeau, eng Schülerin aus dem Cycle 
4.2. Dono gouf schoulintern eng kleng Biisser Finale 
organiséiert, wou déi 6 Schüler a Schülerinnen 
an der Bibliothéik vun der Schoul, virun enger 
Jury an all de Klassekomeroden, hiren Auszuch 
aus dem Buch gelies hunn. Dono krute si och en 
onbekannten Text ze liesen. Als Gewënnerin huet 
d’Manon eng Audiodatei vu senger Liesung op de 
SCRIPT geschéckt. Eng intern Jury um SCRIPT huet 
aus deene 95 Schoulgewënner a –gewënnerinnen, 
15 Finalistinnen a Finalisten erausgesicht. D’Manon 
Guinaudeau huet dozou gehéiert. 

Am Ariston, dem ale Kino vun Esch-Uelzecht, war 
dann déi grouss Finale de 27. Juni 2023. Hei hunn déi 
15 Kanner den Extrait aus hirem Buch virun enger 
Jury a vrun engem Publikum virgelies. Néng hate 
sech fir Däitsch a séchs fir Franséisch entscheed. 
Dono krute sämtlech Kanner en onbekannten Text 
ze liesen, an dat an där Sprooch, an där si och hiren 
Text gelies hunn. Bei deenen 2 Texter ass et net 
nëmmen op dat fléissend Liesen ukomm, mä och 
wéi d’Lieserin oder de Lieser d’Stëmmung vum Text 
eriwwerbruecht huet, sou datt d’Nolauschterer sech 
am Buch erëmfonnt hunn. An dat Ganzt an engem 
grousse Sall, virun engem professionelle Jury a virun 
engem Micro an engem Publikum, wat sécher och 
ee bestëmmte Grad un Nervositéit matbruecht huet. 

Och hei ass d’Manon als Gewënnerin erausgaang. Hatt huet de Jury 
iwwerzeegt mat dem Buch “Calpurnia” vum Jacqueline Kelly, enger 
US amerikanescher Auteurin vu Kannerbicher. D’Buch handelt vun 
engem Meedchen, Calpurnia Tate, 11 Joer, dat ufangs 20. Joerhonnert 
am Texas lieft. Hatt beobachtet d’Natur a speziell d’Behuele vun den 
Déieren a stellt sou wëssentschaftlech Nofuerschungen un. Dobäi gëtt 
hatt ënnerstëtzt vu sengem Grousspapp. Säin onstëllbare Virwëtz an 
d’Wëssenschaft weisen him en anere Wee , wéi deen, deen deemools 
fir Meedercher virgezeechent war. 

Net nëmmen deen Text, an enger franséischer Iwwersetzung, huet 
d’Manon voll Iwwerzeegung virgedroen, mä hatt huet och d’Jury 
begeeschtert, wéi hatt den imposéierten Text “Dix petites chances” 
virgedroen huet. Eng imponéirend Leeschtung vun deem jonke Biisser 
Meedchen. Och erstaunlech war, datt hatt sech fir déi grouss Finale en 
anert Buch erausgesicht huet. An der Schoul huet hatt aus “Allie – la 
nouvelle école” gelies. 

Wann Dir wësse wëllt, wéi d’Manon deen Dag erlieft huet a wéi hatt 
sech seng Zukunft virstellt, da kuckt den Interview, deen hatt fir de 
Piwitsch ginn huet. 

Virliesconcours 2023
Gewënnerin Manon Guinaudeau vu Biissen

Kuckt hei den Interview

Sonnden, de 5ten November gouf am Kader vum 
Projet Geschichte vum Duerf d’Audiobuch Aus dem 
Duerf – Liewensgeschichten & d’Buch Tranches de Vie – 
Portraits de villageois zu Holzem am Festsall virgestallt.

Bei dësem Projet goufen Interviews mat Leit aus der 
Regioun gemaach, déi virun 1950 gebuer sinn. D’Zil 
war et, déi geliefte Geschichten aus der Regioun 
festzehalen.

Fir den Ofschloss vun dësem Projet ze feieren, hunn 
deen Dag déi verschidde Persounen, Kënschtler an 
Institutiounen, déi deel vun dësem Projet waren, 
déi realiséiert Wierker presentéiert. Niewent dem 
Audiobuch Aus dem Duerf – Liewensgeschichten 
vum Marie-Paule Greisch, Marc Bonert a Jeannot 
Nehrenhausen & dem Buch Tranches de Vie – 
Portraits de villageois vum Jean Portante, huet 
d’Natalia Sânchez eng theatralesch Inszenéierung 
vu verschiddene Liewensgeschichte presentéiert. 
No dëse Presentatioune konnt een sech bei engem 
Patt & Häppercher nach dem Pit Wagner seng 
Billerausstellung Portaits de villageois ukucken.

Et war een interessanten, flotten a gläichzäiteg och 
emotionalen Nomëtten, bei deem probéiert gouf, 
bescht méiglech d’Bedeitung an d’Wichtegkeet vun 
dëse Liewensgeschichten aus enger schwéierer Zäit 
eriwwerzebréngen.

Mir wëllen nach eemol häerzlech Merci soen deene Leit 
aus der Regioun, déi eis hir Liewensgeschicht uvertraut 
hunn, wouduerch dëse Projet eréischt sou een Erfolleg 
konnt ginn. Gläichzäiteg soe mir natierlech och all 
eenzelnem Acteur ee grousse Merci fir dës super 
Zesummenaarbecht an och jidderengem, deen de 
Wee op Holzem fonnt huet an eis soumat ënnerstëtzt 
huet an dësen Event sou wonnerbar gemaach huet!

D’LEADER Zentrum Westen Team

Geschichte vum Duerf Den 29ten September war d’Ofschlossfeier vum transnationale Projet 
D’une villa à l’autre au pays des Trévires, dee säit 2017 an den zwou 
LEADER Regiounen Zentrum Westen (L) an Haute Sûre Forêt d’Anlier (B) 
an Zesummenaarbecht mat de Georges Kayser Altertumsfuerscher (GKA), 
der Mamer Geschicht, de Mierscher Geschichtsfrënn an der Arc’hab asbl 
(B) stattfënnt. Dësen Event huet et erméiglech op dat zeréckzekucken, 
wat an de leschte Joren op deenen zwee Sitten ëmgesat gouf, wéi z.B nei 
Ausgruewungen, touristesch Schëlder, pädagogesch Dossieren, asw.

Den Dag huet zu Giewel bei der réimescher Villa Miecher gestart.

No e puer Wierder vum Buergermeeschter Här Wirth vun der Gemeng 
Käerch, vum Buergermeeschter Här Eischen vun der Gemeng Kielen, 
eiser Presidentin der Madame Eicher-Karier an en detailléierte Réckbléck 
vum President vun de GKA, Här Bonifas, huet Kultrun asbl eng kleng 
Theaterperformance virgefouert. Dono konnt een sech de Site fräi 
ukucken, an ofgeschloss gouf dëse Moien zu Giewel mat engem leckeren, 
réimeschen Teller!

Nomëttes goung et du weider bei d’réimesch Villa vu Mageroy an der 
Belsch. Niewent der Entdeckung vun hirem neien Infoschëld, gouf an zwou 
Gruppen eng Visite vum Site gemaach. Den Nomëtteg gouf a gemittlecher 
Stëmmung mat e puer Rieden, ënner anerem vun der Madame Yernaux, 
Presidentin vum LEADER Haute Sûre Forêt d‘Anlier an dem Här de Fotso, 
LEADER-Koordinator vun der Direction des Programmes Européens pour 
la Wallonie, ausklénge gelooss.

Mir soen heimat nach eemol jidderengem Merci, deen dësen Dag mat eis 
verbruecht huet an eis ënnerstëtzt huet!

D’LEADER Zentrum Westen Team
© Gemeng Käerch

© Leader Zentrum Westen © Leader Zentrum Westen © Leader Zentrum Westen

Projet - "D'une Villa à  
l'autre au pays des Trévires"

In meinen 1985 bzw. 1986 veröffentlichten Artikeln 
„Von Hunden und Wölfen“ und „Wölfe in Luxemburg“ 
habe ich geschrieben, dem Echternacher Apotheker 
Jean-Pierre Brimmeyr (1799-1876) sei zu Ohren 
gekommen, dass zu Beginn des 19. Jahrhunderts ein 
Mann in Bissen von einem tollwütigen Wolf gebissen 
worden sei. Hierbei bezog ich mich auf den 1857 
von Brimmeyr veröffentlichten Artikel „Les animaux 
sauvages indigènes, considérés sous le point de vue 
économique“, wo es wortwörtlich heißt: « Le loup 
est, dit-on, sujet à la rage ; on en cite même un cas 
arrivé il y a environ cinquante ans, à Bissen, où un 
homme mordu par un loup, serait devenu la victime 
de l’hydrophobie ». Der früher gebräuchliche Begriff 
Hydrophobie (Wasserscheu) bezieht sich laut 
Brockhaus auf die spastischen Kontraktionen der 
Schluckmuskulatur, die bei Tollwütigen beim Essen 
und Trinken auftreten und schließlich bereits beim 
bloßen Anblick von Flüssigkeit einsetzen können, 
daher der Ekel und die Abscheu vor Wasser bei den 
Betroffenen.

Eine Sterbeurkunde aus den Kirchenbüchern 
der Pfarrei Bissen und ein Fehler im 
Zivilstandsregister der Gemeinde 

Dass Brimmeyers Hinweis nicht auf einem leeren 
Gerücht beruhte, geht aus dem Newsletter Nr. 172 
der Vereinigung für Familienforschung Luxroots 
hervor. Beim Erfassen der Sterbeurkunden aus den 
Kirchenbüchern von Bissen ist die ehrenamtliche 
Luxroots-Mitarbeiterin Mariette Borschette-Bissen 
nämlich auf einen ungewöhnlichen Todesfall 
gestoßen. Hierbei handelt es sich um den etwa 
40-jährigen Bernard Schosseler, der am 15. Januar 
1801 infolge des Bisses eines tollwütigen Wolfs 
gestorben ist; „obiit a lupo rabido morsus“, heißt 
es im Pfarrregister, er starb von einem tollwütigen 
Wolf gebissen. Schosseler wurde am nächsten Tag 
auf dem Friedhof der Pfarrei Bissen beigesetzt. 
Unterzeichnet ist der Eintrag von J. Henricus Türck, 
Pfarrer in Bissen.

Kurios ist, dass im Zivilstandsregister der Gemeinde 
Bissen ein anderes Sterbedatum vermerkt ist, und 
zwar der 25. Ventôse des Jahres IX, der 16. März 1801. 
Noch kurioser ist, dass ursprünglich der 16. Pluviôse 
in der ersten Zeile der Sterbeurkunde eingetragen 
worden war, womit wir beim 5. Februar 1801 wären. 
Dann wurden in dem von Bürgermeister Knepper 
unterschriebenen Eintrag die Wörter „sechzehnten“ 
und „pluviose“ durchgestrichen und durch 

Als Privatförster stand Mathias Durst wahrscheinlich im Dienst der 
Adelsfamilie von Arenberg. Herzog Prosper Louis d’Arenberg (1785-
1861) hatte 1836 in Bissen das Hüttenwerk sowie große Ländereien 
(Wald, Wiesen und Ackerland) erworben. Zu seinen luxemburgischen 
Besitztümern gehörte auch das Schloss Meysemburg, das er 1851 
gekauft hatte. Bei der Aufteilung seines Nachlasses wurde das Schloss 
1863 vorläufig ungeteilter Besitz seiner Söhne Charles und Joseph. 
1866 wurde Charles d’Arenberg (1831-1896) alleiniger Besitzer des 
Meysemburger Anwesens. Die Bissener Besitztümer fielen im Laufe 
der Erbschaftsteilung zu einem Teil an Engelbert-Auguste d’Arenberg 
(1824-1875) und zum anderen an die Kinder der kurz nach ihrem Vater 
verstorbenen Marie d’Arenberg (1823-1861), die mit dem italienischen 
Prinzen Camille Aldobrandini (1816-1902) verheiratet war.

Der Datenbank der bereits oben erwähnten Vereinigung für 
Familienforschung Luxroots ist zu entnehmen, dass Mathias Durst 
am 28. Dezember 1802 in Pettingen (Gemeinde Mersch) zur Welt kam 
und seit Mai 1828 mit der in Geismühle (Gemeinde Berg) geborenen 
Margaretha Krantz, verheiratet war. Das Geburtsdatum der Ehegattin 
wirft ein kurioses Problem auf. Laut dem etwas verworrenen Eintrag 
im Geburtenregister der Gemeinde Berg vom 28. Thermidor Jahr 
VI (nonidi vingt huitième jour du mois de thermidor an six) war die 
Ehefrau am Tag vorher („hier octidi“) in Geismühle geboren. Dies 
entspräche dem 14. August 1798. Da der Geburtsort zur Pfarrei Bissen 
gehörte, wurde das Kind in der Pfarrkirche von Bissen getauft, jedoch 
nicht im August, sondern bereits, wie im Pfarrregister urkundlich 
festgehalten, am 27. Mai, ein Tag nach der Geburt, die am 26. Mai 1798 
um sieben Uhr nachmittags stattgefunden hatte! Es ist anzunehmen, 
dass der Vater des Kindes, Conrad (alias Leonardus) Krantz (1769-1812), 
ein einfacher Ackersmann („cultivateur“, laut Gemeinderegister) bzw. 
Taglöhner („mercenarius“, laut Pfarrregister), der nicht schreiben, 
wahrscheinlich auch nicht lesen konnte, aus Unwissenheit versäumt 
hatte, die Geburt vorschriftsmäßig bei der Gemeindeverwaltung zu 
melden. Dies geschah erst rund achtzig Tage später, und so wurde das 
Kind mit einem falschen oder besser gesagt mit einem gefälschten 
Geburtsdatum nachträglich eingetragen.

Mathias Durst starb am 29. Mai 1880 in Bissen. Seiner Ehe mit Margaretha 
Krantz waren vier Kinder entsprungen, darunter der 1836 in Pettingen 
geborene und 1879 in Bissen verstorbene Sohn Jean Durscht [sic] alias 
Durst, der wie der Vater Privatförster geworden war.

Jos. A. Massard

„fünfundzwanzigsten“ und „ventôse“ ersetzt. Hätte der Bürgermeister, der 
sichtlich Probleme mit dem Republikanischen Kalender hatte, bei seinen 
„Verbesserungen“ „Pluviôse“ durch „Nivôse“ ersetzt, dann wäre der Eintrag 
korrekt – 15. Januar 1801 – und im Einklang mit dem Pfarrregister gewesen.

Anzumerken bleibt, dass Victor Kalmes bereits 2001 im ersten 
Band seiner Lokalgeschichte von Bissen in dem Kapitel über die 
„Stockhäuser“ von Bissen in einer unauffälligen Fußnote mit einem 
allerdings sinnverzerrenden Setzfehler auf diesen tragischen Fall 
hingewiesen hat, dies aber kaum zur Kenntnis genommen wurde: 
Schosseler Bernard stirbt am 15.1.1801, von einem tollwütigen Wolf 
gebissen („a lupo rapido [sic] morsus“). — Victor Kalmes, geboren am 
16. Mai 1921 in Rammeldingen, war Lehrer in Bissen von 1948 bis 1981. 
Er ist am 11. November 2014 in Ettelbrück verstorben.

Schosseler, Türck und Knepper

Bernardus (Bernard) Schosseler wurde am 22. Januar 1761 in Bissen 
als Sohn des Tagelöhners Michel Schosseler (* 1729 Bissen) in der 
dortigen Pfarrkirche getauft. Er wurde 1782 als operarius (Arbeiter), 
1789 als agricola (Ackerer) und in dem in deutscher Sprache verfassten 
standesamtlichen Sterbeeintrag von 1801 als „Tagelöhner“ bezeichnet. 
Er hatte 1782 die aus Bissen (Haus Birckels) stammende Anna Maria 
Laures geheiratet, und nach deren Tod die in Greisch geborene 
Elisabeth Brimmeyer, eine entfernte Verwandte des oben erwähnten 
Echternacher Apothekers.

Johann Heinrich Türck war vom 1. Oktober 1779 bis zum 17. August 
1829, dem Tag seines Todes, Pfarrer in Bissen. Geboren wurde er am 
8. Januar 1741 in Konz/Saar (Konzerbrück laut Sterbeurkunde). Sein 
Vater Christoph Lothar Türck war kurfürstlicher Schultheiß (praetor 
electoralis) und Greffier in Konz. Heinrich Türck erhielt die Priesterweihe 
im Jahre 1766. Den während der französischen Zeit vorgeschriebenen 
Eid auf die Konstitution des Jahres III der Französischen Republik 
leistete er am 4. Pluviôse des Jahres VI (23. Januar 1798). Den Eid aufs 
Konkordat legte er 1805 ab.

Bürgermeister Jean Nicolas Knepper war Landwirt von Beruf und 
Gemeindevorsteher von Bissen von August 1800 bis August 1815. 
Im Jahre 1744 in Peppingen geboren, starb er am 29. Januar 1824 in 
Bissen. Er war der Schwager von Pfarrer Türck, dessen Schwester Maria 
Magdalena (1746-1828) er 1784 in zweiter Ehe geheiratet hatte.

Förster Durst und der Wolf

Wolfsattacken auf den Menschen waren eigentlich die Ausnahme. 
Gewöhnlich verhielt es sich umgekehrt: Der Wolf wurde dessen 
Opfer. So auch jener Wolf, der an Silvester 1863 in Bissen in der Flur 
„Dellenberg“ (Dellebierg) erlegt wurde. Der Schütze war Mathias Durst, 
Privatförster in Bissen. Er kassierte eine staatliche Abschussprämie von 
25 Franken, damals eine stattliche Summe, ein. Einige Jahre vorher, am 
30. Dezember 1862, hatte Durst, damals noch „Gehilfsförster in Bissen“, 
bereits einen Wolf im „Grossenbusch“ (Grousse Bësch) bei Simmern 
(Septfontaines) zur Strecke gebracht.

Quellen: Ein genaues Quellenverzeichnis zum Tollwutfall 
findet der Leser in meinem Artikel: “obiit a lupo rabido 
morsus”: Ein Opfer der Tollwut in Bissen im Jahr 1801. In: Die 
Warte 2023-07-13, Nr. 22, S. 4-5. [Online: https://massard.
info/pdf/Massard_Tollwut_Bissen_1801_Warte.PDF].

Das Kapitel über den Wolf von 1863 basiert auf folgenden 
Quellen:

• Faber, Ernest, 1908. Der Wolf, seine Lebensweise und 
frühere Verbreitung im Großherzogtum. Bull. Soc. Nat. 
luxemb. 28, S. 414 u. 419.

• Goujon, Bertrand, 2017. Les Arenberg. Le gotha à l’heure 
des nations (1820-1919). Paris, S. 257, 364, 370.

• Luxroots, Centre de généalogie du Luxembourg, URL: 
https://www.luxroots.org [Familie Mathias Durst; 
Familie Krantz, Leonardus, alias Conrard Kranz, alias 
Conra(r)d Krantz].

• Gemeinde Berg, Geburtenregister, Jahr VI der 
Französischen Republik, Eintrag vom 28. Thermidor Jahr 
VI (Archives nationales de Luxembourg, ANLux, CT-03-
02-0170 Naissances, 1797-1821) [Margaretha Krantz].

• Matricula Online, Diözesanarchiv Luxemburg, Pfarrei 
Bissen, Nummer: KB 08-17 (KB 12 Taufen 1798-1799) 
[Margaretha Krantz].

• Gemeinde Bissen, Sterberegister 1879, Eintrag Nr. 31 vom 
25. August 1879, Todesfall vom selben Tag (ANLux CT-03-
02-0087, Décès 1858-1881) [Johann Durst].

• Gemeinde Bissen, Sterberegister 1880, Eintrag Nr. 16 vom 
30. Mai 1880, Todesfall vom 29. Mai (ANLux CT-03-02-
0087, Décès 1858-1881) [Mathias Durst].

Links: Sterbeeintrag von Bernard Schosseler im  
Pfarrregister von Bissen (ANLux)

Rechts: Sterbeeintrag von Bernard Schosseler im 
Zivilstandsregister der Gemeinde Bissen (ANLux)

Wolfsgeschichten aus Bissen
Ein Opfer der Tollwut 1801 und eine Wolfsjagd 1863

Wou
 Wonerbatti & Frounert
Organisatioun
Gemeng Biissen

11. Juni 2023Biisser Gemengewale 
vum 11. Juni 2023
Zanter de leschte Walen 2017 ass Biissen eng Proporzgemeng (méi wéi 
3000 Awunner) a wielt nom Proporzsystem. Fir d’Walen 2023 goufen et, 
wéi schonn 2017, zwou Parteien: d’CSV an d’Gruppement Är Leit. 

D’Walen am Juni goufe mat grouser Spannung erwaart, gouf et jo 
wärend der leschter Period ee Wiessel hei zu Biissen an der Politik. 
2017 hat d’CSV ganz knapp nach géint Är Leit gewonnen , mat 6 géint 
5 Conseilljeren. Duerch den Austrëtt vu Gemengerotsmemberen aus 
der Partei, huet d’CSV hir Majoritéit verluer an Är Leit hunn iwwerholl. 

Elo am Juni 2023 stoung d’Fro am Raum, ob Är Leit fir hir Politik 
confirméiert géife ginn. Dës Fro gouf awer ganz séier beäntwert. 
Schonn no den éischten 100 Auszielungen aus de véier Büroen huet 
sech erauskristalliséiert, datt Är Leit méi wéi confirméiert géife ginn. 
D’Resultat zum Schluss war ee richtege Plädoyer fir d’Politik vun Är 
Leit, virop fir de Buergermeeschter David Viaggi, dee fir sech selwer en 
absolut Superresultat gemaach huet (1727 Stëmmen). 

Nach e puer Zuelen zu dem Walsonndeg. Ageschriwwe waren 2013 
Wieler, dovun 1808 Lëtzebuerger an 205 Net-Lëtzebuerger. 322 Leit 
hunn hire Vote per Bréifwal gemaach. An den Urne goufen 1793 
Bulletine font, dovu waren der 1621 gëlteg.

Wéi scho gesot, d’Resultat war e gellechen Erfolleg fir Är Leit. 69,1% 
vun de Stëmme sinn u si gaang. Dat huet bedeit, datt si am zukënftege 
Gemengerot mat 8 Leit vertruede sinn. D’CSV krut 3 Kandidaten an de 
Gemengerot. 

Op de Lëschte stounge 15 Männer a 7 Fraen. Am Gemengerot sëtzen 
elo 8 Männer an 3 Fraen. Dat misst eis Fraen dach ze denke ginn, fir 2029 
politesch méi aktiv an der Gemeng ze ginn!

Wou
Hal Frounert
Organisatioun
Gemeng Biissen

23. November 2023Commissions  
Consultatives  
Communales
Den 9. November 2023 huet de Gemengerot d’Kommissioune 
fir déi nächst Period vu 6 Joer gestëmmt. Doropshin huet 
de Schäfferot d’Membere vun de Kommissiounen den 
23. November op eng Informatiounsversammlung an 
d’Hal Frounert invitéiert. A senger Begréissung huet de 
Buergermeeschter David Viaggi de Leit Merci gesot fir hiren 
Engagement am Déngscht vun der Gemeng a vun de Biisser 
Bierger. Fir d’Legislaturperiod 2023 – 2029 huet d’Biisser 
Gemeng 8 Comissions Consultatives an zwee Teamer, déi 
obligatoresch sinn, wéinst der Memberschaft vun der Gemeng 
an dem Pacte Climat an an dem Pacte Nature.

Den David Viaggi huet betount, dass d’Kommissiounen 
ee  wichtege Pilier sinn an der Gestaltung vun der Politik vun 
dem Schäffen- a Gemengerot, déi baséiert op Akzeptanz an 
Transparenz. D’Kommissiounen hëllefe beim Ausschaffe vu 
Projeten a beim Ëmsetzen, nodeem d’Projete vum Gemengerot 
gestëmmt goufen. All Proposen, déi d’Kommissioune maachen 
am Kader vun deene Beräicher, fir déi si zoustänneg sinn, 
si wëllkomm. D’Aktiounen aus de vergaangene Legislatur-
periode sollen hannerfrot a gegebenenfalls adaptéiert ginn. 

Wat an der Vergaangenheet war, muss net onbedéngt sou 
weidergefouert ginn. Nei Iddien an nei Initiative si gefrot. 
D’Kommissioune sollen een Deel vum Biisser Liewe sinn am 
Sënn vun « enger Gemeng déi verbënnt ».

All Kommissioun setzt sech zesummen aus enger Presidentin 
oder engem President, enger Sekretärin oder engem Sekretär 
an de Memberen. D’Presidentin oder de President ruffen 
d’Kommissioun zesummen a koordinéieren d’Aarbechten. 
D’Reunioune sinn am Prinzip am sougenannten « Hochzäitssall » 
an der Gemeng. Sollte méi Kommissiounssitzungen op de 
selwechten Dag falen, da mussen d’Leit sech ënner sech eens 
ginn. Wichteg ass, datt vun all Sitzung ee Rapport geschriwwe 
gëtt. De Schäffen- a Gemengerot erwaarden sech och, dass 
d’Kommissioune gläich mat hiren Aarbechten ufänken.

Uschléissend un d’Ried vum Buergermeeschter gouf vun all 
Kommissioun eng Gruppefoto gemaach, woubäi d’Memberen 
éischt Kontakter mateneen ophuele konnten. Duerno, bei der 
Receptioun, sinn dës Kontakter verdéift ginn an éischt Iddie 
goufen ausgetosch.

Sport- a Jugendkommissioun

President: Kevin ENGLEBERT

Missiounen: Nuit des Sports, 
Service Jeunesse, Activités Jeunes

Kommissioun Vivre Ensemble 
Interculturel

President: David VIAGGI

Missiounen: Terrabis, Course fir 
d‘Lëtzebuerger Sprooch, Fête de 
Bienvenue, PCI

Eventkommissioun

President: Loïc BRUNE

Missiounen: Chrëschtmaart, 
BisScène

Schoulkommissioun

Presidentin: Cindy BARROS DINIS

Ëmweltkommissioun

President: Jos KOECHER

Missiounen: Dag vum Bam, 
Grouss Botz

Team Pacte Nature

President: Roger SAURFELD

Kulturkommissioun

President: Georges LUCIUS

Missiounen: BisArt, Auditioune 
vum Conservatoire du Nord, 
Mérite Culturel

Kommissioun Urbanisme et 
Mobilité

Presidentin: Cindy BARROS DINIS

Missiounen: Infrastruktur 
Projeten, PAG, Gemengestroossen 
a Feldweeër, Pneuen- a 
Luuchtekontroll

Drëtt Alter Kommissioun

Presidentin: Bea KABERS

Missiounen: Fest vum Drëtten 
Alter, Mount vum Drëtten Alter

Team Pacte Climat

President: David VIAGGI

/ Commissions Consultatives / Commissions Consultatives

/ Je peux voter

Dir hutt keng Zäit? Da rufft mech un an  
ech gi mat Ärem Mupp spadséieren!

Vous n'avez pas le temps? Alors appelez-moi  
et je vais promener votre chien!

Ween / Qui? Isabelle Lanners

Wou / Où? Miersch & Ëmgéigend

Wéivill / Combien? 25€ / h

+352 661 81 95 35

Walk me!

W W W.POLICE.LU © Police lëtzebuerg - 30.10.2023

PROTECTION CONTRE LES CAMBRIOLAGES 
DURANT LES MOIS D’HIVER

Pour plus d’informations et de conseils, renseignez-vous gratuitement  
auprès du service de prévention de la Police : 

les mois d’automne et d’hiver sont plus propices à des cambriolages en raison de la tombée avancée de la nuit et 
de la visibilité plus réduite. Dans ce contexte, la Police tient à rappeler qu’une bonne sécurisation mécanique de 
la maison, un système d’alarme, mais aussi la vigilance individuelle diminuent considérablement le risque d’être 
victime d’un cambriolage.

CONSEILS ET COMPORTEMENT PRÉVENTIF
Adoptez les bons réflexes : 

•  Fermez systématiquement à clé vos portes extérieures, vos 
fenêtres et porte du garage, même en cas de courte absence.

•  Activez toujours votre système d’alarme, même lors d’une courte 
absence.

•  Éclairez votre domicile en fin de journée à l’aide d’une minuterie 
automatique.

•  informez vos voisins si vous êtes absents pendant une période 
plus longue.

•  Signalisez à la Police toute personne ou voiture suspecte.

SAVIEZ-VOUS QUE… ?
en moyenne, la durée d’un cambriolage ne dépasse pas 5 à 10 minutes (effraction et fouille de l’habitation). les 
cambriolages peuvent aussi bien avoir lieu durant la journée que pendant la nuit. 

en principe, un cambrioleur ne cherche pas la confrontation avec l’habitant et fuit lorsqu’il remarque que celui-
ci l’a aperçu. Néanmoins, si l’habitant constate qu’un cambriolage est en cours, il est déconseillé d’affronter le 
cambrioleur de manière directe. Alertez plutôt la Police et signalez au cambrioleur qu’il n’est pas passé inaperçu, 
par exemple en faisant du bruit, en criant ou en allumant l’éclairage.

QUE FAIRE… ?
Si vous avez été victime d’un cambriolage, contactez immédiatement la Police au numéro 
d’appel d’urgence 113 et attendez l’arrivée des agents. Ne touchez à rien, ne jetez, ne 
rangez et ne nettoyez rien sur le lieu du crime afin de ne pas détruire des traces qui 
peuvent être importantes lors de l’enquête. 

SERVICE NATIONAL DE PRÉVENTION DE L A CRIMINALITÉ

prevention@police.etat.lu(+352) 244 24 40 33

www.paiperleck.lu  • 24 25
ENTDECKT EISE RESEAU!

ANTENNE DE SOINS BISSEN/ROOST
24 25 21 00

MOBIL FLEEG BEI IECH DOHEEM

SAD BISSEN/ROOST
8, ROUTE DE LUXEMBOURG  
L-7759 ROOST

BLUTTANALYS • INFUSIOUNEN • WONNEBEHANDLUNGEN •  
VERWALTUNG VU MEDIKAMENTER • ERGOTHERAPIE • 
KINESITHERAPIE • HËLLEFEN AM ALLDAG

VAKANZEBETTER

MOBILLE  
FLEEGEDÉNGSCHT 24/7

DAGESFOYEREN NUETS PÄIPERLÉCK

SENIORERESIDENZEN

ÄRE GESONDHEETSPARTNER
FIR ALL D’GENERATIOUNEN

Les membres du collège  
des bourgmestre et échevins echevins@bissen.lu

  David VIAGGI Bourgmestre  
 david.viaggi@bissen.lu | Tél. 83 50 03  560 
  Roger SAURFELD Echevin  
 roger.saurfeld@bissen.lu | Tél. 83 50 03  561  
  Cindy BARROS DINIS Echevin 
 cindy.barros@bissen.lu | Tél. 83 50 03  562

Les membres  
du Conseil Communal conseil@bissen.lu 
  Loïc BRUNE Conseiller loic.brune@bissen.lu   
  Kevin ENGLEBERT Conseiller kevin.englebert@bissen.lu   
  Joëlle FAGNY Conseiller joelle.fagny@bissen.lu   
  Christian HOSCHEID Conseiller christian.hoscheid@bissen.lu 
  Béatrice KABERS Conseiller beatrice.kabers@bissen.lu  
  Jos KOECHER Conseiller jos.koecher@bissen.lu 
  Georges LUCIUS Conseiller georges.lucius@bissen.lu   
  Carlo MULBACH Conseiller carlo.mulbach@bissen.lu

Accueil comune@bissen.lu 
  Sandra De Sousa Riberinho sandra.desousa@bissen.lu | Tél. 83 50 03  521  

Population population@bissen.lu 
  Rui Brito rui.brito@bissen.lu | Tél. 83 50 03  527 

État civil etat-civil@bissen.lu 
  Marlène Dos Santos Alves  marlene.alves@bissen.lu | Tél. 83 50 03  523

Secrétariat  secretariat.communal@bissen.lu 
  Yves Urwald  Secrétaire communal  
 yves.urwald@bissen.lu | Tél. 83 50 03  522   
  Jacques Biver  jacques.biver@bissen.lu | Tél. 83 50 03 530

Recette recette@bissen.lu 
  Camille Schleich  camille.schleich@bissen.lu | Tél. 83 50 03  526 

Service Relations Publiques   
et Médias  com@bissen.lu  
  Max Steffen  max.steffen@bissen.lu | Tél. 83 50 03  528

Service Technique technique@bissen.lu  
 Luc Scholtes Technicien  
 luc.scholtes@bissen.lu | Tél. 83 50 03  529
  JoAnne Elsen Architecte  
 joanne.elsen@bissen.lu | Tél. 83 50 03  536 
  Danielle Storn  Technicienne  
 danielle.storn@bissen.lu | Tél. 83 50 03  525 
  Marc Mensen Ingénieur en technicien  
 marc.mensen@bissen.lu | Tél. 83 50 03 524 

Atelier Communal Tél. 83 50 03 600 (Permanence)

Préposé Forestier serge.reinardt@anf.etat.lu 
  Serge Reinardt Tél. 83 50 03 532

Agente municipale agent@bissen.lu 
  Myriam Weiten myriam.weiten@bissen.lu | Tél. 83 50 03  513

Coordinateur sportif sport@bissen.lu 
  Raphaël Stacchiotti raphael.stacchiotti@bissen.lu | Tél. 83 50 03  534

Structures d’accueil 
  Ecole Fondamentale Tél. 85 50 03 366 
  Ecole Préscolaire Tél. 83 50 03 323  
  Jugendhaus "A Stenges" Tél. 26 94 84 50 
  Maison Relais "Un der Attert" Tél. 83 50 03  450  
  Précoce Tél. 83 50 03  310 
  Crèche "Margréitchen" Tél. 83 50 03 410

Editeur

Administration communale de Bissen

1, rue des Moulins

L -7784 Bissen

www.bissen.lu

commune@bissen.lu

Tél. 83 50 03  1

Et hu matgehollef

Ivano ANDRESINI, Josiane KIEFER,  

Pol SCHUMMER, Max STEFFEN, eis Servicer, 

d'Kommissiounen an d'Veräiner, d'Structures 

d'Accueillen an d'Gemengesyndicater. 

klautjen@bissen.lu

Konzeptioun

Vidale-Gloesener, Luxembourg

Layout

Drock

De Klautjen ass op recycléiertem Pabeier 

gedréckt. De Klautjen gëtt gratis un all Stéit  

an der Gemeng Biissen verdeelt. Net bestallten 

Textbeiträg ginn net zeréck geschéckt,  

an nëmmen da publizéiert, wa Plaz ass.

Dir fannt de Klautjen och am Internet:  

Deng Foto um Cover vum nächste Klautjen!

Schéck eis deng schéinste Foto aus der Biisser Gemeng bis den 1. Abrëll 
2024 per E-Mail un klautjen@bissen.lu. 

Natur, Noperschaft, Gemengen- a Veräinsliewen…alles ass erlaabt! 

Aus Dateschutzgrënn, ass et awer wichteg, dass wa Leit drop ze erkenne 
sinn, dass dir eng schrëftlech Erlabnis vun de betraffene Persounen 
zesumme mat der Foto bäi eis eraschéckt.

Mat Chance gëtt deng Foto ausgewielt an um Cover vum Biisser Klautjen 
publizéiert!

D'Fotoen sollten idealerweis:

• Mindestens 2MB grouss sinn

• Am Héichformat geholl sinn

• Keng Smartphone Kamerafilter opweisen

"Cover me up!"



Bitte senden Sie Beiträge (Fotos und Berichte)
von Ihren Veranstaltungen für die Veröffentlichung
im „Klautjen“ bis spätestens 1. April 2024 an:

Veuillez nous envoyer les rapports et photos de  
vos événements culturels pour la publication dans  
le « Klautjen » jusqu’au 1er avril 2024 à:
 

klautjen@bissen.lu
www.bissen.lu


